
СЕНАТ РАИСИ МАУЛЕН АШИМБАЕВ МАРКАЗИЙ ОСИЁ
 ДАВЛАТЛАРИНИНГ II ПАРЛАМЕНТЛАРАРО

 АНЖУМАНИДА ИШТИРОК ЭТДИ

Тадбир “Марказий Осиё Парламенти ва вакиллик 
идораларининг минтақа ижтимоий-иқтисодий тарақ-
қиётдаги ўрни” мавзуига бағишланди. Шунингдек, 
Палата Спикери Марказий Осиё мамлакатлари Парла-
мент Палаталари раҳбарлари билан икки томонлама 
учрашувлар ўтказди ва минтақада ҳамкорликни мус-
таҳкамлашга доир долзарб масалаларни муҳокама 
қилди.

Шу билан бирга, Маулен Ашимбаев янги муаммоларни 
биргаликда енгиб ўтиш муҳимлигига эътибор қаратди. 
Хусусан, у йиғилиш иштирокчиларини ҳудуднинг иқти-
содий тараққиёти, барқарор ривожланиш мақсадларини 
амалга ошириш ва инсон капиталини ривожлантириш 
йўлида саъй-ҳаракатларни сафарбар этишни таклиф 
қилди. 

 Сессияларда Қозоғистон Парламенти Сенати Раиси 
ўринбосари Жақип Асанов, Сенат депутатлари Али Бек-
таев, Дархан Қидирали, Айгул Қапбарова, Алишер Сот-
волдиев, Мажлис депутати Айна Мисиралимова, Ақтўбе 
вилояти маслаҳати раиси Гулқасима Суйинтаева ва 
бошқалар иштирок этди. Шунингдек, анжуман доирасида 
Марказий Осиё мамлакатлари Парламентлари девонла-
ри раҳбарларининг дастлабки учрашуви ўтди. Унда мам-
лакат номидан Қозоғистон Парламенти Сенати Девони 
раҳбари Максим Споткай иштирок этди.

Маулен Ашимбаев анжуман майдонида Ўзбекистон 
Республикаси Олий Мажлиси Сенати Раиси Танзила Нор-
боева билан учрашди. Суҳбат чоғида парламентлараро 
ҳамкорликни кенгайтириш, саноат, транзит ва транспорт 
инфратузилмаси, савдо ва энергетика соҳаларида ҳам-
корлик алоқаларини ривожлантириш масалалари му-
ҳокама қилинди. Томонлар дунёдаги мавжуд вазият ва 
янги даъватларни инобатга олган ҳолда, икки давлатнинг 
сув-энергетика хавфсизлигини таъминлаш йўналиши-
даги мажмуавий ҳамкорлик масалаларига ҳам эътибор 
қаратдилар.

Учрашувда Қасим-Жўмарт Тўқаевга Glencore 
фаолияти якунлари ва келгуси давр учун режа-
лари ҳақида маълумот берилди.

Бундан ташқари, компаниянинг мамлакат тоғ-кон, ме-
таллургия ва энергетика соҳаларидаги фаолиятининг 
асосий жиҳатлари муҳокама қилинди.

Президент экологик меъёрларга қатъий риоя қилиш, 
ишлаб чиқариш жараёнига илғор  технологияларни жорий 
этиш зарурлигига алоҳида эътибор қаратди.

                                             Akorda.kz.

ҚОЗОҒИСТОНЛИК ПОЛВОНЛАР 
V БУТУНЖАҲОН КЎЧМАНЧИЛАР

 ЎЙИНЛАРИДАГИ ЧИҚИШЛАРИНИ 
27та ОЛТИН МЕДАЛЬ 

БИЛАН ЯКУНЛАДИ

Пойтахтдаги “Қазмедиа” марка-
зида V Бутунжаҳон кўчманчилар 
ўйинларининг қозоқ курашига 
бағишланган якуний матбуот анжу-
мани ўтди.

Унда Италия услублар федера-
цияси президенти Джорджио Витто-
рио, Qazaq Kuresi ҳажжамияти бош 
директори Дамир Бекбўсинов, қозоқ 
кураши бўйича Қозоғистон терма жа-
моаси бош мураббийи Ғани Келди-
қулов ва 60 килогача вазн тоифаси 
ғолиби, спортчи Мейиржан Береке-
тов иштирок этди. Учрашувда турли 
мусобақалар якунлари муҳокама 
қилинди, қозоғистонлик спортчилар-
нинг ютуқлари таъкидланди.

– Қозоғистон полвонлари V Бутун-
жаҳон кўчманчилар ўйинларида 15та 
медаль қўлга киритди. Шу жумладан, 

12таси олтин, 1таси кумуш ва 2таси 
бронза медалидир. Бу муваффақият 
қозоғистонлик полвонларнинг жаҳон 
майдонларидаги нуфузи ва шон-
шуҳратини оширади, – деди Қозоқ 
кураши бўйича миллий терма жамоа 
бош мураббийи Ғани Келдиқулов.

ҚОЗОҒИСТОН КЎПКАРИ 
БЎЙИЧА ҲАМ ОЛТИН 

МЕДАЛНИ ҚЎЛГА КИРИТДИ

Натижада Қозоғистон терма жа-
моаси олтин медаллари сони 27та-
га етди ва умумжамоа ҳисобида 
биринчи ўринни эгаллади. Бундан 
ташқари, мамлакат ҳисобида 17та 
кумуш ва 23та бронза, жами 67та 
медаль мавжуд.

Ўзбекистон терма жамоаси ҳи-
собида 11та олтин, 12та кумуш, 9та 
бронза (32та) медаль бор. Қирғизис-
тон спортчилари 10та олтин, 13та 
кумуш, 15та бронза (38та) медаль 
билан кучли учликдан жой олди.

Бутунжаҳон кўчманчилар ўйинла-

рида Қозоғистон кўпкаричилари 
Қирғизистон терма жамоасини 
мағлуб этиб, олтин медални қўлга 
киритди.

Бутунжаҳон кўчманчилар ўйин-
лари дирекцияси кўпкари ва кўк бўри 
йўналишларида совринли ўринлар 
учун қуйидаги мукофотларни белги-
лаган:

1 ўрин учун – 10 млн тенге;
2 ўрин учун – 6 млн тенге;
3 ўрин учун – 4 млн тенге.
Шунингдек, “Кўк бўри” Республика 

федерацияси президенти Бауржан 
Абдирашитов номидан қуйидаги сов-
рин жамғармаси таъсис этилди:

Кўпкарида биринчи ўрин учун ҳар 
бир спортчи ва мураббийга – 5 млн 
тенгедан;

Кўк бўри  бўйича биринчи ўрин 
учун ҳар бир спортчи ва мураббий – 
10 млн тенгедан мукофот олади.

ДАВЛАТ РАҲБАРИ GLENCORE 
КОМПАНИЯСИ БОШ ДИРЕКТОРИ 
ГАРИ НЕЙГЛНИ ҚАБУЛ ҚИЛДИ

ТАРАҚҚИЁТНИНГ 
МУҲИМ ОМИЛИ

Муҳим иншоотнинг очилиш тадби-
рида транспорт вазири ўринбосари 
аҳолини шодиёна билан қутлаб, со-
ҳада амалга оширилаётган ишларга 
тўхталди.

– Ушбу ер ости йўлининг очили-
ши Қозоғистон транспорт инфрату-
зилмаси учун муҳим воқеадир. Бу 
нафақат вилоятнинг йил давомида 
транспортдан фойдаланиш имко-
ниятини яхшилайди, балки ҳудуд-
да ҳаракат хавфсизлигини сезилар-
ли даражада оширади. Туннель ту-
файли ҳайдовчилар қишда довонда 
қор остида қолиб кетмайди, – деди 
С. Аблалиев.

Йиғилганларни вилоят ҳокимининг 
биринчи ўринбосари Зулпихар Жўлда-
сов ҳам табриклади.

 Туннелнинг узунлиги 840 метрни 
ташкил қилади. Кенглиги – 11 метр, ба-

ландлиги – 8 метр.
Хавфсизликни таъминлаш учун 

ҳар икки томонида ёритиш, ша-
моллатиш ва бошқарув хона-

лари мавжуд. Бундан ташқа-
ри, туннелда видеокузатув 
ва ёнғиндан ҳимоя қилиш 
тизимлари ўрнатилган бў-
либ, бу вазиятни кузатиш 
имконини беради.

Тадбир давомида транс-
порт вазири ўринбосари 
С. Аблалиев соҳа ривожига 

салмоқли ҳисса қўшган ва 
фаол меҳнат қилаётган бир 

гуруҳ фуқароларга кўкрак нишо-
нини топширди ва ташаккурнома-

лар билан тақдирлади. 
   Вилоят ҳокимининг 

матбуот хизмати.

ÉÓËÃÀ ÝÚÒÈÁÎÐ –- ÝËÃÀ ÝÚÒÈÁÎÐ

Тулкибош тумани, Чақмоқ бо-
бо қишлоғи ҳудудида жойлаш-
ган халқаро аҳамиятга молик 
автомобиль туннели ер ости 
йўлини фойдаланишга топ-
шириш маросимида ҚР Транс-
порт вазири ўринбосари Сатжан 
Аблалиев, вилоят ҳокимининг 
биринчи ўринбосари Зулпихар 
Жўлдасов, Жамбил вилояти ҳокими 
ўринбосари Қанатбек Мадибек, соҳа 
мутахассислари ва икки вилоят оқсо-
қоллари иштирок этди.

н-
ўри и
лар 
ги

 

АСРЛАРГА ТАТИГУЛИК ЛАҲЗАЛАР

ТОП-7 нуфузли олимпиадаларда совринли ўринларни 
қўлга киритган 26 нафар қозоғистонлик мактаб ўқувчи-
ларига пул мукофотлари топширилади. Мукофотнинг 
умумий миқдори 77,5 миллион тенгедан ошади, дея хабар 
беради ҚР Маориф вазирлигининг матбуот хизмати.

МИЛЛИОНЕР ЎҚУВЧИЛАР
ҚОЗОҒИСТОНЛИК МАКТАБ ЎҚУВЧИЛАРИ ЖАҲОН 

ОЛИМПИАДАЛАРИДА ҒОЛИБ БЎЛГАНИ УЧУН 
5,5 МИЛЛИОН ТЕНГЕ МУКОФОТ ОЛАДИ

Мактаб ўқувчилари ўртаси-
даги сўнгги заковат беллашув-
ларида Нью-Йоркда ўтказилган 
нуфузли Коперник халқаро 
математика олимпиадасида қо-
зоғистонлик мактаб ўқувчилари 
29та медални қўлга киритди.

Ўқувчи олтин медалга  эриш-
са, тайёрлаган ўқитувчи учун 
асосий иш ҳақининг 26,5 бара-
вари, кумуш медалга эришса – 
17,5 баравар, бронзага эришса 

– 8,5 баравар миқдоридаги пул 
мукофоти берилади. Бундан 
ташқари, халқаро олимпиада-
лар ғолибларига ҳам Қозоғис-
тоннинг исталган олий ўқув юр-
тига ўқишга кириш учун таълим 
грантлари берилади.

 Мукофотнинг умумий миқ-
дори 77,5 миллион тенгедан 
ошади.

ХАЗОНГА 
АЙЛАНГАН
БОЛАЛИК

ҲАР ГЎШАДА 
БАЙРАМ 
ШУКУҲИ

ҚОРАМУРТ – 
ЎҒЛОНЛАРИ 
ЧЕМПИОН!

Сиёсат ва иқтисодиёт

� Вилоят ҳокимининг матбуот хизмати хабар қилади: 

Вилоятимизда 2030 йилга 
қадар 216,3 минг гектарда сув 
сарфини тежаш технология-
ларини жорий этиш режалан-
ган. Бугунги кунда 32 минг 
гектардан зиёд майдонда 
янги технологиялар жорий 
қилинмоқда. Янги тизим сув-
ни 2 баравар тежаб, ҳосилни 
уч баравар оширади. Давлат 
раҳбари топшириғининг иж-
росини таъминлаш мақсади-
да вилоятимиздаги завод ўз 
фаолиятини бошлади. 

Саврон т уманининг Чо -
ға қишлоғидаги саноат пар-
ки ҳ удудида “BNK Group” 
к о м п а н и я с и  а м е р и к а л и к 
“Nelson Irrigation” компания-
си билан ҳамкорликда “BNK 
IRRIGATION” савдо белгиси 
остида айланма ҳамда бир 
томонга қарата ҳаракат қила-
диган ёмғирлатиб суғориш ма-
шиналарини ишлаб чиқаришни 
бошлади. Бу Қозоғистонда сув-
ни тежаш технологияларидан 
кенг фойдаланиш имконини 
берадиган сув пурковчи маши-
наларнинг тўлиқ циклини иш-
лаб чиқариш мақсадида йўлга 
қўйилган йирик ҳамда кўп мил-
лиардлик сармоявий лойиҳа.

Бу н д а н т а ш қ а р и,  “ BN K 
Group” корхонаси йилига 50 
минг гектар ҳамда “Тұран су” 
муассасаси қошида йилига 9 
минг гектар ерни қамрайдиган 
томчилатиб суғориш ускуна-
лари ишлаб чиқарадиган 2та 
завод очилади.

Томчилатиб суғориш тизим-
ларини ишлаб чиқарадиган 
тўртинчи завод хорижлик сар-
моядорлар томонидан Ўтрор 
туманида очилади. Йирик сар-
моядор тўқимачилик кластери-
ни барпо этиш учун минтақага 
440 млн. АҚШ долларини сарф-
лаш тараддудида. Натижада 
4 мингдан зиёд янги иш ўрни 
очилади. Томчилатиб суғориш 
усули орқали чигит экишнинг 
илғор усулидан деҳқонлар ҳам 
воқиф бўлишади.

Йирик ишлаб чиқариш ло-
йиҳалари қаторида қуввати 
926,5 МВт эга буғ-газ элект-
ростанцияси, нефтни қайта 
ишлаш заводи, каустик сода, 
ПВХ, цемент, карбид ва оҳак, 
олтингугурт ишлаб чиқариш 
заводи ҳамда маккажўхорини 
чуқур қайта ишлаш, ичимли сув 
ҳамда турли яхна ичимликлар 
ишлаб чиқариш заводи, тўқи-
мачилик кластери заводлари 
мавжуд. Сармоявий лойиҳалар 
минтақанинг иқтисодий кўрсат-

кичларига ижобий таъсир кўр-
сатмоқда.

Жорий йилнинг биринчи яр-
мида макроиқтисодиёт кўр-
саткичлари юксалди. Саноат 
маҳсулотининг ҳажми 106,8 
фоизга, қайта ишлаш саноати 
111,2 фоизга юксалди. Иқтисо-
диётга жалб қилинган сармоя-
лар ҳажми 137,8 фоизга ошди. 
Натижада мингга яқин иш ўри-
ни очилиб, минтақада саноат 
жадал ривожланмоқда.

УСТУВОРЛИК – ЯНГИ
КОРХОНАЛАР ОЧИШГА 

Вилоят ҳокимлиги кўмагида янги услубда фаолият юритаётган 
«Тұран су» корхонаси томонидан сув иншоотларини бошқаришда 
янги ёндошувлар жорий этилмоқда. Вилоят ҳокимлигида ўтган 
мажлисда ушбу ташкилотнинг эришган ютуқлари ва галдаги ре-
жалари муҳокама қилинди. Вилоят ҳокими Дархан Сатибалди сув 
тежовчи технологияларни жорий этиш, сув иншоотларини таъ-
мирлаш, созлаш борасидаги ишларни кучайтиришни топширди.

Мажлисда  «Тұран су» корхонаси раҳбари Дўсхан Лесовнинг 
ҳисоботи тингланди. Унинг таъкидлашича, 2024 йил экинларни 
суғориш учун 817,4 млн. кв. метр сув лимити белгиланиб, бугун-
ги кунгача 632,7 кв. метр сув берилди. Экологик эҳтиёжлар учун 
272,8 млн. кв. метр сув ажратилиб, режа икки баравар ортиғи 
билан бажарилди. Тўлебий туманидаги “Ащы” сув омборини таъ-
мирлаш ЛСҲ тайёрланди. “Рабат” сув омборига “Сифон” ускуна-
си ва ёритиш тизими ўрнатилди.  

2024 йилда Ўрдабоши, Саврон, Қазиғурт, Чордара, Сайрам 
туманларидаги 9та сув иншоотининг 96 чақиримини тубдан 
таъмирлаш режаланган. Ҳозирги кунда унинг 58 чақирими таъ-
мирланди. Натижада 15391 гектар обикор ернинг сув таъминоти  
яхшиланди.

Давлат раҳбари Қасим-
Жўмарт Тўқаевнинг Қозо-
ғистон халқига навбатдаги 
Мактуби эълон қилинди. 
«Адолатли Қозоғистон: қо-
нун ва интизом, иқтисодий 
тараққиёт, ижтимоий нек-
бинлик» Мактуби, асосан, 
тўққизта йўналишдан ибо-
рат. Мен таълим соҳаси 
ходими бўлганлигим боис 
давлатимизда ушбу соҳада 
амалга оширилган ва ре-
жаланган ишлар борасида 
тўхталишни маъқул кўрдим. 

«Менинг топшириғимга кўра, «Бадастир мактаб» миллий ло-
йиҳаси амалга оширилмоқда. 2025 йилнинг охиригача 217та за-
монавий мактаб фойдаланишга топширилиши режаланмоқда», 
деди Президент ва Ҳукуматга «Бадастир мактаб»ларни бошқариш 
тизимини жорий этишни ҳамда мамлакатимиздаги 1300 мактабда 
тубдан таъмирлаш ишларини амалга оширилишини топширди. 

Давлат кафолатли тўловлар учун йирик маблағ ажратади. 
Жумладан, хусусий мактабларга ажратиладиган молия ҳам бор. 
Масалан, 250 мингдан зиёд бола ўқийдиган хусусий мактабларга 
бу йилнинг ўзида бюджетдан 134 миллиард тенге ажратилганлиги 
айтиб ўтилди. Ота-оналар хусусий мактабларга давлат томони-
дан аниқ ёрдам кўрсатилаётганини билишлари керак, дейилган. 
Шу муносабат билан ҳар бир болага меъёр бўйича ажратилган 
маблағ кўрсатилиб турилиши зарур. Шундагина фуқароларимиз 
ижтимоий дастурларга ажратилаётган маблағ ҳақида аниқ ах-
боротларга эга бўлади. Бундан ташқари, мактаблар фаолиятини 
яхшилаш чора-тадбирларини йўлга қўйиш мақсадга мувофиқдир, 
дейилган Мактубда. 

Мактаблар ўқитувчиларнинг малакасни ошириш кун тартиби-
дан тушмаслиги таъкидланди. 

Ўқитувчилар – миллатнинг ақл-заковати, куч-қудратидир. Улар 
заковатли авлодни тарбиялаш орқали мамлакат тараққиётига йўл 
очишади. Мухтасар қилиб айтганда, Президент Қозоғистон хал-
қига навбатдаги Мактубини ҳам кенг қамровли аниқ факт ва да-
лиллар билан баён этди. Энди эса бу топшириқларни ўз вақтида 
сифатли ва натижали бажариш бизнинг, ишчи ва хизматчиларнинг 
вазифасидир. Бизнинг хусусий мактабимиз ўқитувчилари Прези-
дент Мактубини қизғин қўллаб-қувватлайди ва ҳаётга татбиқ эти-
лишига ҳисса қўшади. 

 Жабборқул СЕРГАЛИЕВ,
Х. Ҳайтенов номли хусусий ўрта мактаб директори.

Сайрам  тумани.

Жамоат қабулига ёзилган фуқароларнинг аксарияти таълим, 
соғликни сақлаш ҳамда ижтимоий соҳаларга оид муаммолар 
билан мурожаат қилишган. Шунингдек, қабулга келган бир гуруҳ 
фуқаролар соғликни сақлаш ва таълим соҳасидаги долзарб муам-
моларни кўтаришди.

Туркистон шаҳрида истиқомат қилувчи педагог Д. Ташекеева 
ишдан ноқонуний бўшатилганини айтиб, адолатни тиклашда ёр-
дам сўради. Бейсенбай Даулетули вилоят таълим бошқармаси 
раҳбарининг ўринбосари Ж. Нурпейсовга уни доимий иш билан 
таъминлаш учун бўш ўринларга танлов эълон қилиб, қонунга му-
вофиқ ишга жойлашиш имкониятини кўриб чиқишни топширди. 

Жамоат қабулида ер масаласи ҳам кўтарилди. 
Туркистон вилоят ер муносабатлари бошқармаси шахсий ма-

салалар бўйича қабул баённомаси асосида мурожаатларни кўриб 
чиқиб,  улар бўйича мас ъул мутахассисларга вазифа юклади.

СУВ ИНШООТЛАРИ 

ТАЪМИРЛАНАДИ

“AMANAT” партияси Туркистон вилоят филиали томони-
дан уюштирилган жамоатчилик қабулида Туркистон вилоя-
ти ҳокими ўринбосари Бейсенбай Тажибаев бир гуруҳ фуқа-
роларни қабул қилиб, уларнинг мурожаатларини тинглади.

ҲАР БИР МУРОЖААТ � 
ЭЪТИБОРДА

“Чордара туманида ба-
лиқчилик соҳасидаги дав-
лат сиёсатининг ижроси 
юзасидан ҳисобот” бўйича 
вилоят табиий захиралар 
ва табиатдан фойдала-
нишни созлаш бошқарма-

си раҳбари Қ. Абдуалиев 
ва Чордара тумани ҳо-
кимининг ўринбосари С. 
Илясов маъруза қилишди. 
Жамоатчилик кенгаши-
нинг бюджет ва иқтисо-
дий тараққиёт комиссия-

си раиси Б. Жақипов эса 
вилоятдаги балиқчилик  
тармоғидаги ишларни сар-
ҳисоб қилиб, тавсиялар 
берди.

Мажлисда, шунингдек, 
вилоят дин ишлари бош-
қармаси, вилоят аҳоли-
сини марказлаштирилган 
ичимли сув билан таъмин-
лаш, йўловчилар транс-
порти ва автомобиль 
йўллари, қишлоқ  ларда 
тиббиёт ҳодимларининг 
тақчиллиги масалалари 
муҳокама қилинди. 

Баҳс-мунозарага бой 
ўтган йиғинда кенгаш аъ-
золари так лифларини 
билдириб, тавсия қилин-
ган лойиҳалар маъқул-
ланди.

Хуршид ҚЎЧҚОРОВ.

МУҲИМ МАСАЛАЛАР МУҲОКАМА ҚИЛИНДИ

Саврон туманининг Янги Иқон 
қишлоғида туғилиб, М. Улуғбек 
номли умумтаълим мактабида 
таҳсил олган ҳамқишлоғимиз 
Суюнбек Бобошев ҳарбий хиз-
матни Қарағанди вилоятида
аъло даражада ўтамоқда.

Ўтган йили кузда хизматга отланган 
С. Бобошев яқин кунларда йигитлик 
бурчини ўтаб, қадрдон қишлоғига қай-
тади. У хизмат қилаётган қисм коман-
дири, полковник М. Қирғизбаев имзола-
ган мақтов ёрлиғида пешқадам аскар 
Бобошев Суюнбек Қувончбек ўғлининг 
ҳарбий хизматни аъло даражада бажа-
раётганлиги қайд этилиб, қўмондонлик 

номидан самимий миннатдорчилик 
билдирилган. Пешқадам аскар Суюн-
бекнинг падари бузруквори ва волидаи 
муҳтарамаси Қувончбек ва Марҳабо 
Хайриддиновлар ибратли, қобил фар-
занд тарбиялаб, вояга етказганлари 
барча ҳамқишлоқларимиз учун фахр. 

Келгусида Суюнбек меҳнат соҳаси-
да ҳам намунали ютуқлари билан бар-
чамизни суюнтиради, деб ишонамиз.

Олим ҚОСИМОВ,
Туркистон вилоятининг 

ибратли фуқароси.

Тасвирда: Суюнбек ота-онаси ва 
акаси Хурсандбек билан. 

Янги Қозоғистонни бирга қурамиз!

СУЮНБЕК – ФАХРИМИЗ!

Вилоят Жамоатчилик кенгашининг ўттиз 
олтинчи мажлиси ўтди. Унда кенгаш аъзо-
лари ва мутасадди бошқарма раҳбарлари 
иштирок этди. Кун тартибида 8та масала 
муҳокама қилинди. Кенгаш мажлисини унинг 
раиси Б. Жилқишиев очиб, олиб борди. 

Президент  Мактуби – амал дастури

НИЯТИМИЗ УЛУҒ,
ИШОНЧИМИЗ ҚАТЪИЙ

Мамлакатимиз Президенти 
Қ. Тўқаевнинг  Қозоғистон 
халқига йўллаган анъанавий 
Мактуби давлатимизнинг яқин 
йиллардаги ижтимоий-сиёсий 
тараққиётининг устувор йўна-
лишларини белгилаб берди.                 

«Адолатли Қозоғистон: қонун 
ва интизом, иқтисодий тарақ-
қиёт, ижтимоий некбинлик» ном-
ли Мактубни зўр қизиқиш билан 
тинглаб,  матбуот саҳифалари-
дан ўқиб, атрофлича танишдик.

ҚР «Дўстлик» ҳамжамияти 
ва Туркистон вилоят ўзбек этно-
маданият бирлашмаси кенгаши 
аъзолари, туманлар этномада-
ният бирлашмалари раислари 
ҳамда фаол ёшлар иштироки-
да йилнинг Бош ҳужжати кенг 
муҳокама қилинди ва қўллаб-
қувватланиб, қатор вазифалар 
белгиланди.

Учрашувда «Дўстлик» ҳам-
жамияти раиси И. Ҳошимжонов, 
вилоят ўзбек этномаданият бир-
лашмаси раиси Б. Ирисметов, 
вилоят жамоат кенгаши аъзоси 
З. Чолдонов, Қазиғурт, Сай-
рам, Сариоғоч туманлари ЎЭМБ 
раислари Ж. Собитов, Ғ. Раимқу-
лов, Б. Қорабоев ҳамда Туркис-
тон шаҳар ўзбек этномаданият 
бирлашмаси раиси Р. Қўчқо-
ровлар сўзга чиқиб, Мактубда 
белгиланган иқтисодий-сиёсий 
ислоҳотлар, дастурлар ижроси-
ни таъминлаш натижасида та-
раққий этган Қозоғистонни барпо 
этиш, барчага тенг имкониятлар 
берадиган мамлакатни, яъни 
Адолатли Қозоғистонни бирга 
барпо этишга қаратилганини 
таъкидлаб, ўзбек  этномаданият 
бирлашмалари ҳамкорлик да  
кўламдор вазифаларни амалга 
ошириш режасини муҳокама 
қилишди.

Давлат раҳбари «Адолатли 
Қозоғистон»ни барпо этишдаги 
ислоҳотларига тўхталиб, ўтган 5 
йил ичидаги сиёсий ўзгаришлар 
орқали жамоат онгидаги туб ўз-
гаришлар, мамлакатимизда кенг 
кўламли ислоҳотлар босқичма-
босқич ҳаётга татбиқ этилиши, 
сиёсий ислоҳотлар натижасида 
фуқароларимиз ўз фикр ва му-
лоҳазаларини очиқ айтишла-
ри, давлат қарорларини қабул 
қилиш жараёнларида иштирок 
этишлари учун йўл очилади. 

Президент тадбиркорликни 
қўллаб-қувватлаш, иқтисодиёт-
ни ривожлантириш, солиқ тизи-
мидаги ислоҳотларни, қишлоқ-
ларда фуқаролар даромадини 
ошириш, барқарор ижтимоий-
иқтисодий тараққиётни таъмин-
лаш, фуқароларнинг бунёдкор-
лик салоҳиятини тўлиқ очиб 
бериш ва аҳоли фаровонлигини 
ошириш – давлатнинг бош ва-
зифаси эканлигини таъкидлади. 
Шунингдек, миллат саломатли-
гини мустаҳкамлаш, кам таъмин-
ланган оилаларга берилаётган 
давлат ёрдамлари, уларнинг 
бандлигини таъминлашдаги 
«Қишлоқ омонати» дастури да-
вом эттирилиб, янги имтиёзлар 
билан кенгайтирилиши ҳақида  
маълумотлар берилди.

Президент Мактубида эколо-
гия ва атроф-муҳитни муҳофаза 
қилишга доир масалалар тилга 
олиниб, «Тоза Қозоғистон» мил-
лий экологик тадбирларда барча  
этномаданият бирлашмалари 
аъзоларининг фаол иштироки, 
халқ орасида бу борада кенг 
тарғибот  ишлари амалга ошири-
либ, ташаббус бутун Қозоғистон 
бўйлаб қўллаб-қувватланаётга-
нини таъкидлади.  

Кенгаш аъзолари томонидан 
атрофлича ўрганилган Мактуб 
халқимиз фаровонлигини оши-
риш, адолатли жамият барпо 
этиш, мамлакат келажаги учун 
ишончли йўлланмадир. Пре-
зидентнинг  – «Қозоғистонни 
хавфсиз ва қулай мамлакатга 
айлантириш» ташаббусини бар-
ча этномаданият бирлашмалари 
қўллаб-қувватлайди.

Б. ШОМУРОДОВ,   
вилоят ўзбек 

этномаданият 
бирлашмасининг  

кенгаш аъзоси.

БОШ ҲУЖЖАТ ҚИЗҒИН
 ЎРГАНИЛМОҚДА

«Биз осойишта, адолатли ва барқарор жамият барпо 
этишни давом эттирамиз». 

  Қ.ТЎҚАЕВ.

Республика халқ штаби 
аъзолари махсус ташриф 
билан Шимкент ша ҳ ри-
га ташриф буюришди. ҚР 
Парламенти Мажлиси депу-
тати, “АМАНАТ” партияси 
фракцияси аъзоси Бўлатбек 
Алиев бошчилигидаги ишчи 
гуруҳ дастлаб «Бал Текс-
тиль» тўқимачилик корхона-
сига борди.

Учрашувда таниқли шифо-
кор ва тадбиркор, Шимкент 
шаҳар ўзбек этномаданият 
бирлашмаси раиси Тоҳирбек 
Нишонбоев ҳам иштирок этди.

“Бал Текстиль”да Бўлатбек 
Нажметдинули мамлакатимиз 

учун тарихий ва муҳим жараён 
яқинлашиб келаётганини таъ-
кидлаб, корхона ходимларини 
умуммиллий референдумда 
фаол иштирок этишга чақирди.

 – АЭС қурилиши мамлакат-
нинг энергетик мустақиллиги-
ни таъминлаш ва иқтисодий 
тараққиётга ижобий таъсир 
кўрсатиши аниқ. Шунингдек, 
яшил иқтисодиётга ўтиш ша-
роитида мамлакатнинг иқтисо-
дий ва ижтимоий тараққиётида 
омил бўлиб ҳисобланади. АЭС 
Қозоғистонга ҳозирги энер-
гетика соҳаси муаммоларини 
ҳал қилиш ва келажакда уни 
барқарорлаштиришга ёрдам 

беради. Шунинг учун мамлакат 
келажаги учун ҳар бир фуқаро 
ушбу референдумда фаол 
иштирок этиб, ўз фикрини бил-
дириши керак, деб ўйлайман, – 
деди Бўлатбек Нажметдинули.

Таъкидлаш жоизки, “Бал 
Текстиль” МЧБ 2013 йилда 
ташкил этилган. Гилам, гилам 
маҳсулотлари ҳамда синтетик 
калавалар ишлаб чиқариш 
билан шуғулланади. Ҳозирги 
кунда корхонада 220дан ортиқ 
ишчи меҳнат қилмоқда .

“Жанубий Қозоғистон”
 мухбири. 

РЕСПУБЛИКА ХАЛҚ ШТАБИ 
АЪЗОЛАРИ – “БАЛ TEКСТИЛЬ”ДА Туман ҳокими Арман Саби-

тов раислигида навбатдаги 
девон йиғилиши ўтди. Кун 
тартибида иккита масала кў-
рилди.

Дастлаб Сайрам тумани 
бандлик ва ижтимоий дастур-
лар бўлими раҳбарининг ўрин-
босари Ақилбай Жақипбеков 
туманда “Оиланинг рақамли 
харитаси” маълумотларини 
янгилаш тўғрисида маъруза 
қилди. Жумладан, “Оиланинг 
рақамли харитаси”нинг фа-
ровонлик даражаси, шунинг-
дек, ҳуқуқни муҳофаза қилиш 
органлари, соғликни сақлаш, 
таълим, бандлик ва аҳолини 
ижтимоий муҳофаза қилиш 
идораларининг маълумотлари-
ни чуқур таҳлил қилди. Бундан 

ташқари, “Д” ва “Е” тоифалари-
даги оилалар сонини қисқар-
тириш юзасидан топшириқлар-
нинг ижроси ҳақида маълумот 
берди.

Шундан сўнг туман иқтисо-
диёт ва молия бўлими раҳбари 
Алтинай Айтекеева Сайрам ту-
манида 2024 йил январь-август 
ойларидаги меморандумнинг 
ижроси юзасидан маъруза қил-
ди. 

Йиғилишда туман ҳокими 
мазкур тоифадаги фуқаролар 
тўғрисидаги маълумотларни 
янгилаш бўйича тизимли иш-
ларни амалга ошириш мақса-
дида қишлоқда ишчи гуруҳ-
лар таркибини шакллантириш 
юзасидан топшириқлар берди. 
Тадбиркорлик ва қишлоқ хўжа-

лиги, қурилиш, меъморчилик 
ва шаҳарсозлик, уй-жой ком-
мунал хизмат кўрсатиш бўлим-
лари қишлоқ ҳокимлари билан 
бирга давлат бюджети маблағ-
лари ҳисобидан қурилаётган 
иншоотларга оид маълумот-
ларни тақдим этиш, йўловчи 
транспорти ва автомобиль йўл-
лари бўлими давлат харидлари 
режасининг ижросини назорат 
қилиш, туман “Ветеринария 
хизмати” ДКК Сайрам туман 
филиалига сентябрь ойида 
Қорабулоқ қишлоғидаги “Бек-
кери чуқури”ни фойдаланишга 
топшириш зарурлигини таъ-
кидлади. Қолган 2та қорамол 
бўрдоқилаш майдончасининг 
қурилишини йил охиригача 
якунлашни топширди.

Шунингдек, 9 ой якунлари 
бўйича меморандумда тасдиқ-
ланган барча кўрсаткичлар ре-
жаларининг ижросини таъмин-
лаш юзасидан соҳа бўлимлари 
раҳбарларига топшириқлар 
берди.

Йиғилиш сўнггида туман 
ҳокими Арман Сабитули куш-
хоналар билан боғлиқ долзарб 
мавзуга яна бир бор тўхталди. 
Бу муаммога алоҳида эъти-
бор қаратган ҳолда самарали 
фаолият юритиш зарурлигини 
таъкидлади.

Сайрам тумани 
ҳокимининг матбуот 

хизмати.

Арман САБИТОВ: 

«ИШЛАР НАТИЖАЛИ
ЮРИТИЛИШИ  КЕРАК»

Ўтган йили Ўзбекис-
тон Республикаси "Ва-
тандошлар" жамоат жам-
ғармасининг хориждаги 
кўнгиллиси Гулбаҳор Жа-
лилова ташаббуси билан 
"Ватандошлар" жамоат 
жамғармаси Туркистон 
вилояти, Қарноқ қишло-
ғидаги Маҳмуд Қошғарий 
номли мактаб-лицейи 
кутубхонасига ўзбек ти-
лидаги энг сара бадиий 
адабиётлардан 50 дона 
китоб туҳфа қилган эди.

Кутубхона тўрини безаб тур-
ган ушбу рисолалар ўқувчилар 
томонидан зўр қизиқиш билан 
муҳокама қилинмоқда. Респуб-

ликада "Китобсевар мактаб" 
лойиҳасининг энг фаол иш-
тирокчиси сифатида танил-
ган Маҳмуд Қошғарий номли 
мактаб-лицейи ўқувчилари ва 
ўқитувчилари бу ноёб ва нодир 
китоблардан атрофлича фой-
даланмоқдалар. 

Ўзбек тили ва адабиёти ўқи-
тувчилари билан бўлган муло-

қотларда Алишер Навоийнинг 
насрий асарлари, Жалолиддин 
Румий, Умар Ҳайём ижоди, Му-
ҳаммад Юсуф, Маҳмуд Тоир, 
Ҳалима Худойбердиева каби 
забардаст шоирларнинг шеъ-
рияти дарсларга завқ ва мил-
лий руҳ олиб кираётганлиги, 
изоҳли луғатлар ўқувчиларда 
она тилида эссе ёзиш кўникма-

ларини шакллантиришга катта 
ёрдам бераётганлиги айтил-
моқда.

Она тилида куйланган алла, 
ўқилган шеър, ёзилган китоб 
ҳар бир миллатпарвар инсон-
нинг қалбини жунбушга келти-
риши аниқ. Шу боис, "Ватан-
дошлар" жамғармаси биз каби 
қардош мамлакатларда яшаб, 
меҳнат қилаётган миллатдош-
ларга маънавият чашмасини 
улашаётганидан бахтиёр экан-
лигимизни ва улардан миннат-
дорлигимизни билдириб қўйи-
шимиз мақсадга мувофиқ.

 Фотима РАИМОВА,
Маҳмуд Қошғарий номли 

мактаб-лицейининг 
ўзбек тили ва 

адабиёти ўқитувчиси.
Тасвирларда: мактаб кутуб-

хонасида. 

Янги Қозоғистон бунёдкорлари 

"ВАТАНДОШЛАР" 
ТУҲФАСИ 

– Бу йилги тадбирда қан-
дай ўзгаришлар, янгиликлар 
бор?

– Бу йилги бош ғоя – тили-
миз, маданиятимиз, анъанала-
римиз ва миллий санъатимиз-
ни тарғибот-ташвиқот қилиш, 
албатта.

Тадбирда шаҳардаги 21та 
мактаб жамоаси иштирок эта-
ди. Ўзбекистондан бир гуруҳ 
меҳмонлар ташрифи кутил-
моқда. Шаҳар ҳокимлигидан 

раҳбарлар келиб, байрамнинг 
азиз меҳмонлари бўлишади. 
Ва, бизнинг қадрдон халқимиз 
вакиллари ҳам албатта. 

Жорий йилги тадбиримизни 
самарали ўтказиш мақсадида 
имкон қадар барча соҳалар-
да фаолият юритаётган юрт-
дошларимизнинг иштирокини 
таъминлашга ҳаракат қиляп-
миз. Дастуримизда атоқли 
илм-фан, маданият, санъат 
вакиллари, таниқли инсонлар-
нинг чиқишлари ўрин олган. 
“Дўстлик” шиори остида ўта-
диган анъанавий концертда 
шаҳримиз санъаткорлари ва 
ўзбекистонлик хонандалар то-
мошабинларни хушнуд этиша-
ди. 21та мактаб ва 7та тадбир-
кор иштирокида катта кўргазма 
тақдим этилади. Унда миллий-
лигимизни акс эттирувчи қад-
риятлар – либослар, таомлар, 
нон маҳсулотлари, мусиқа-
чолғу асбоблари, рассомлик, 
заргарлик, ёғоч ўймакорлик 
буюмлари, ҳунармандчилик 
ва амалий санъат, “Олтин ва 
кумуш тўйлар”, 100 ёшли ота-
хон ва онахонларни эъзозлаш, 
полиз, мева ва сабзавот маҳ-

сулотлари кўргазмаси ва бош-
қалар бўлади. Узоқ-яқиндан 
келган меҳмонлар истироҳат 
боғи олдида, “Ғунча” халқ дас-
таси ижросида карнай-сурнай 
садолари остида муносиб қар-
ши олингач, кўргазмаларни 
оралаб, томоша қилишади. 

– Бош ғоя – тилимиз, де-
дингиз...

– Тил соҳаси вакиллари, 
яъни тилшунос олимлар, ёзув-
чи ва шоирларимиз тилга оид 

китоблар, дарсликлар, тил 
ҳақидаги ҳикматли сўзлар 
тақдимотидан ташқари асо-
сий урғуни буюк намоянда-
лар – Алишер Навоий, Абай, 
Абдулла Қодирий ҳаёти ва 
ижодига қаратишади. Ўзбе-
кистон халқ ёзувчиси Абдулла 
Қодирийнинг 130 йиллигига 
атаб махсус кўргазма, кичик 
саҳна кўриниши тайёрланган. 
Бу йилги янгиликлардан яна 
бири – “Давлат тилини билиш 
– бурчим!” танловига кенг тўх-
талинади. Яъни 5 йил мобай-
нидаги кўрик-танлов ҳақида 
маълумот ёзилган, ғолиблари-
нинг суратлари тасвирланган 
баннерни ғолиб иштирокчилар 
тақдим қилишади. “Сиз ўзбек 
тили, адабиёти, маданияти ва 
анъаналари ҳақида нима би-
ласиз?» викторина саволлари 
бор. Болаларнинг ўзбек тили, 
адабиёти, маданияти ва анъ-
аналарига қизиқишларини уй-
ғотиш мақсадида 100та викто-
рина саволлари тайёрланган, 
байрам давомида тўғри жавоб 
берганларга совға сифатида 
китобчалар тақдим этилади. 
Бу энди, ижодий кўргазмалар, 

албатта. Бизнес вакиллари 
кўргазмаси ҳам меҳмонлар 
учун фойдали бўлади, деб 
ўйлайман. Заргарлик буюмла-
рини Қозоғистондаги таниқли 
заргар-рассом Икромжон Ра-
фиқов тақдим этади. Юртимиз-
да машҳур тимсолларга ай-
ланган корхоналардан “Baraka 

N1”, «Sofi ya Sweet», “ТОО Мхм 
групп”, “Заря”, “Истиқбол” ўз 
маҳсулотлари кўргазмасини 
уюштиришади. 

Ўйлаймизки ва умид қила-
мизки, миллатдошларимиз 
байрамда фаол иштирок эти-
шади ва кўтаринки кайфият, 
олам-олам таассуротларга 
эга бўлишади. Ўзбек миллий 
ҳунармандчилиги, миллий 
таомлар (асосан унутилаёзган 
таомлар), миллий санъат – 
лапарлар, Насриддин афанди 
тимсоли-ю, дорбозлар, саҳна 
кўринишларидан бешик тў-
йидан тортиб, 100 ёшли она-
хон-отахонларни эъзозлаш 
маросимларини ўз ичига олган 
байрам дастуримизда фаол-
ларни тақдирлаш масаласи 
ҳам бор, албатта. Шунинг учун 
ҳар биримиз бебаҳо бойли-
гимиз – ўзлигимиз, тилимиз, 
урф-одатларимиз, кўп йиллик 
маданий меросимиз улуғла-
надиган кунда фаол иштирок 
этайлик.

– Суҳбат учун раҳмат.

Н. МАВЛОНОВА.

21 октябрь – “Ўзбек тили, маданияти ва анъаналари куни”

Ўрдабоши тумани таш-
кил этилганига 60 йил тў-
лиши муносабати билан  
Бўржар қишлоғида “Қиш-
лоғим – олтин бешигим” 
мавзуида санъат фестива-
ли ўтди. 

Тадбирда туман ҳокими 
Азат Ўралбаев иштирок этди. 
У туман тараққиётига ҳисса 
қўшган бир гуруҳ фуқаролар-
га “Ташаккурнома” топширди. 
Байрам тадбирида қишлоқ 
хўжалиги маҳсулотлари ва 
ҳунармандчилик буюмлари 
оммага тақдим этилди. Шу-
нингдек, турли спорт ўйин-
ларидан мусобақалар ўт-
казилиб, тадбир концертга 
уланиб кетди. 

Тадбир доирасида Бўржар 
қишлоғи фахрийлари туман 

марказидаги Темурланг  ҳай-
кали, “Этноовул” ва Шамши 
Қалдаяқов номидаги хиёбон-
ни зиёрат қилдилар. Бундан 
ташқари, улар “Темурланг” 
спорт мажмуаси ва Самал-3 

кичик туманидаги коммунал 
уйнинг қурилиши билан та-
нишдилар.

Вилоят минтақавий  
алоқалар хизмати. 

²ар гўшада байрам шуку³и

ЎРДАБОШИДА 	 “ҚИШЛОҒИМ 	
ОЛТИН БЕШИГИМ” ФЕСТИВАЛИ 

Қадрли, ҳамюртлар! Жорий йил 21 сентябрь куни, соат 
10.00да Шимкент шаҳридаги Марказий истироҳат боғида 
“Ўзбек тили, маданияти ва анъаналари куни” нишонлана-
ди. Ҳозир ушбу тадбирга қизғин тайёргарлик кетмоқда. Уни 
муносиб ва юксак савияда ўтказиш учун елиб-югураётган 
ташкилотчилардан бири – Шимкент шаҳар ўзбек этномада-
ният бирлашмаси раиси Тоҳирбек Нишонбоев бугун газета-
миз меҳмони.



Бу сўзлар замирида чуқур фалсафа ва мазмун мавжуд бўлиб, давлатимиз тинчликпарварлик сиёсатининг 
ифодасидир. Юртимизда қадимдан кўплаб этнос ва элат вакиллари баҳамжиҳат истиқомат қилиб келади. 
Улар ўртасида асрлар давомида миллий низолар бўлмаганлиги қозоғистонликларнинг азалий бағрикенглиги-
ни намоён этади.

Халқимиз ҳаётида миллатлараро бағрикенглик чуқур тарихий илдизларга эга. Миллий, маданий хайрихоҳлик 
қозоғистонликларнинг ўзига хос фазилатига айланган. Бағрикенглик ғояларини қарор топтириш ўта муҳим тамойил 
бўлиб, бугунги куннинг долзарб масаласи бўлиб қолмоқда. 

Ушбу масала доимо Президентимиз Қасим-Жўмарт Тўқаевнинг эътиборида. Давлат раҳ-
бари “Ҳар бир инсон ҳаракати, сўзи бир жойдан чиққан адолатпарвар фуқаро бўлсагина, 
адолат қарор топади.

Қозоғистон – ягона ватанимиз. Унинг пойдевори мустаҳкам, иқтисоди юксак бўлиши 
ҳам ўз қўлимизда. Аждодларимиздан мерос бўлиб қолган бепоён заминни асраб-авайлаш 
ва ривожлантириш фарзандлик бурчимиз. Мамлакатимизнинг ҳар бир фуқаросини ушбу 
муқаддас бурчга содиқ бўлишга чақираман. Ҳамжиҳатлигимизни асраб-авайлаб, меҳнат 
қилсак, она заминимизни обод қилиб, уни тараққий этган давлат сифатида келажак авлодга 
етказсак, бу аждодлар меросига содиқликдир!”, деган эди “Адолатли Қозоғистоннинг иқ-
тисодий йўналиши” номли Мактубида. Ушбу ҳужжатда Юртбоши сўнгги беш йил давомида 
мамлакатимизда кенг миқёсдаги демократик ўзгаришлар амалга оширилгани, “Янги Қозо-
ғистон” деган тушунча воқеликка айланаётганини таъкидлаган эди.

Тўлебий туман этномаданият бирлашмаси раиси Ўсмонали ҚОДИРОВ билан мусоҳабамиз 
ушбу мавзуга бағишланди. 

ДАВР БИЛАН 
ҲАМНАФАС

Президент Қа-
сим-Жўмарт Тўқаев-

нинг “Адолатли Қозоғис-
тон: қонун ва интизом, 
иқтисодий тараққиёт, 
ижтимоий некбинлик”-
номли Мактубида ки-
берхавфсизликнинг жа-
ҳон андазаларини тат-
биқ этиш тўғрисидаги 
вазифа жуда долзарб 
ва ўринли. 

Рақамлаштириш жа-
раёнлари ҳаётимизга 
тобора чуқур кириб бор-
моқда. Энди оддий ин-
сон ҳам уяли телефонсиз, компьютерларсиз, турли 
гаджетларсиз яшашини тасаввур қилиши қийин. 
Кундалик ҳаётимизда рақамли мулоқотнинг улуши 
кўпаймоқда. Рақамли воситалар билан хат ёзяпмиз, 
савдо қиляпмиз, тўйларга чақиряпмиз, ойлик ола-
миз ва сарф-харажат қиляпмиз, ҳужжатларни рас-
мийлаштиряпмиз, поезд ва самолётларга чипталар 
оламиз – хуллас, илм тили билан айтганда жамиятда 
кибермуҳит яратилиб, биз айни шу муҳитда яшашга 
ўрганишимиз зарур. Айни чоғда, кибермуҳитнинг янги 
муаммоларини ҳам бошдан кечиряпмиз, бу биринчи 
навбатда киберхавфсизлик масаласи. Давлат дара-
жасида бу – ҳар биримиз ҳақимиздаги турли база-
ларда турган маълумотларни эҳтиёт қилиш, киберҳу-
жумлардан сақлаш бўлса, оддий фуқаролар учун ҳам 
киберхавфсизлик жиддий муаммога айланмоқда. 

Кибермуҳитга сунъий заковатнинг кириб келиши 
билан инсон учун жуда катта имкониятлар билан бир-
га ижтимоий, педагогик, руҳий муаммолар ҳам келиб 
чиқиши муқаррар эканлигини унутмаслигимиз керак. 
Ўз вақтида механизациялаш воситаларининг омма-
вий тадбиқ этилиши одамларни оғир жисмоний меҳ-
натдангина эмас, бора-бора оддий жисмоний ҳара-
катлар, уй ишларидан ҳам халос қилди. Натижада эса 
кам ҳаракат қилиш, организмга оғирлик туширмаслик 
муаммолари пайдо бўлди. Ҳисоблаш машиналари, 
сўнг микрокалькуляторнинг кириб келиши болалари-
мизни карра жадвални ҳам унутишига олиб келган 
бўлса, сунъий заковат ақлий ялқовликка олиб келиши 
эҳтимол. Сиз учун бош қотирадиган робот ишингизни 
битириб турса, бошингизни қотириб нима қиласиз? 
Аммо, ишламаган бош, ақл ўткир бўлмайди, оқиб тур-
майдиган кўлмак каби эскиради. Ҳар бир янгиликни 
фойдаланишнинг чегарасини билишимиз керак. 

Айни чоғда сунъий заковат соҳасида биз бошқа 
мамлакатлардан ортда қолишимиз ҳеч ҳам мумкин 
эмас. Сунъий заковатни ўзлаштирмаган ёшларимиз 
эса, таълим хизматлари ва меҳнат бозорида рақобат-
бардош бўла олмасликлари аниқ. Эртанги кунимизни 
сунъий заковатсиз тасаввур этишимиз қийин. Мана 
сизга фалсафанинг “қарама-қаршиликлар бирлиги 
ва кураши” қонуни. Бир томондан сунъий заковатни 
ривожлантиришимиз, иккинчи томондан унинг келти-
риб чиқариши мумкин бўлган ижтимоий-педагогик ва 
руҳий муаммоларини ҳал қилишга тайёр бўлишимиз 
керак.

Давлат раҳбари Астана шаҳрида сунъий заковат 
Миллий марказини очишни топширди. Унинг ижроси 
мамлакатимизда илғор рақамли технологияларнинг 
жорий этилишига салмоқли туртки беради, деярли 
барча соҳалардаги муаммоларнинг тез ва асосли 
ечимини топиш имконини беради. Ишлаб чиқариш, 
фан, таълим ривожланишига ижобий таъсирини кўр-
сатади. Шу билан бирга, ҳозирданоқ сунъий заковат-
ни тадбиқ этишнинг ижтимоий масалаларини таҳлил 
қилиш ва уларнинг ечимини олдиндан излаш Прези-
дент Мактубида ижтимоий-гуманитар соҳадаги илмий 
изланишлар юритаётган олимлар, амалиётчи педа-
гоглар ва руҳшунослар олдига қўйилган аниқ вазифа 
деб биламиз. Бу вазифани бажаришга ҳозирданоқ енг 
шимариб киришишимиз керак.

Неъматжон АЛМЕТОВ,
М. Ауезов номли Жанубий Қозоғистон 

университетининг профессори, 
педагогика фанлари доктори, 

ҚР “Дўстлик” ҳамжамияти 
қошидаги жамоатчилик илмий 

кенгашининг раиси. 

 Президент Мактуби – 
 амал дастури

 15 сентябрь – Халқаро демократия куни 

– Ўсмонали Раҳимбой ўғли, 
ЎЭМБ раҳбари, ҚР Ўзбек ЭМБ-
ларининг “Дўстлик” ҳамжа-
мияти раисининг ўринбосари 
сифатида ижтимоий-сиёсий жа-
раёнлар ва янгиланишларнинг 
мазмун-моҳиятини биринчи 
навбатда нималарда кўрасиз? 

– Шуни таъкидлаш жоизки, ўз 
мамлакатида адолатли жамият 
барпо этишдек улкан мақсадни ўз 
олдига қўйган халқ машаққатли 
ва мураккаб тараққиёт йўлини 
босиб ўтади. Халқимиз келажакка 
катта умид ва ишонч билан қа-
раб, ҳамиша сабр-матонат билан 
яшади. 1991 йил 16 декабрда 
муқаддас орзусига эришди – Ва-
танимиз мустақилликни қўлга 
киритди. Насиб этса, яқинда ана 
шу қутлуғ сананинг 33 йилли-
гини улкан шодиёна сифатида 
кенг нишонлаймиз. Шу кундан 
эътиборан мамлакатимизда де-
мократик жараёнлар бошланди. 
Истиқлол йилларида юртимизда 
янги давлат ва жамиятни бар-
по этиш йўлида тарихий ишлар 

амалга оширилди, халқимизнинг 
букилмас иродаси ва улкан сало-
ҳияти билан улкан марралар забт 
этилди. Тарихан қисқа муддатда 
мамлакатимиз Конституцияси – 
Асосий қонунимиз ишлаб чиқилди 
ва қабул қилинди. Ватанимиз 
эгамен давлат сифатида жаҳон 
ҳамжамиятидан муносиб ўрин 
эгаллади. Қозоғистонда замона-
вий давлатчилик асослари ярати-
либ, конституциявий тузумга асос 
солинди. Давлат ҳокимиятининг 
учта мустақил тармоғи – қонун 
чиқарувчи, ижро этувчи ва суд 
ҳокимиятлари қарор топди. Том 
маънодаги конституциявий дав-
лат барпо этилди. 

Қозоғистонимиз Улуғ Ватан 
урушидан аввал ҳам, уруш йил-
ларида ҳам қатағонлик қурбо-
ни бўлиб, депортация қилинган 
халқларга макон бўлди. Шунинг 
учун, Сталин вафотидан кейин 
она юртига қайтган одамлар ўзи 
билан бир сиқим тупроқ олиб 
кетишган. Улардан биридан туп-
роқни нима қиласизлар, деб сў-
ралганда, “Мен бир сиқим тупроқ 
эмас, балки, Қозоғистон зами-
нининг ҳароратини ўзим билан 
олиб кетяпман. Уни қабримга 
сочиб юборишларини истайман, 
зеро, бу ҳароратни у ерда ҳам 
ҳис қилиб туришни хоҳлайман”, 
деб жавоб берган эди. Ўтган давр 
мобайнида қадимий тарихимиз, 
бой маданий меросимиз, миллий-
диний қадриятларимиз, ўзлиги-
миз тикланди. Эгаменлигимиз 
ва давлатимиз мустақиллигини, 
сарҳадларимиз дахлсизлиги, хал-
қимизнинг тинч-осойишта ҳаёти 
ҳамда миллий манфаатларимиз-
ни ишончли ҳимоя қилишга қодир 
бўлган Қуролли Кучлар ташкил 
этилди. Миллий валютамиз – тен-
ге жорий этилди ва олтин-валюта 
захираларимиз шакллантирилди. 

Замондошларимизга мана 
шундай унутилмас тарихий 
жараёнларда фаол иштирок 
этиш насиб этди, биз бундан 
бахтиёрмиз. 

Мустабид тузумдан воз кечиб, 
демократик жамият барпо этишга 
қаратилган жараёнлар, мураккаб 
ва таҳликали даврни бошимиз-
дан кечирдик, улар турли муаммо 
ва вазифаларни жамиятимиз 
олдига кўндаланг қўйди. Уларни 
ҳам мардонавор ҳал қилдик. Ян-
варь воқеалари ёдимизда. Пре-

зидентимиз қозоғистонликларга 
Мурожаатида “Бирдамлик ва 
ҳамжиҳатлигимизни асрамасак, 
барча ютуқларимиздан айрилиб 
қолишимиз эҳтимол. Январь во-
қеалари бизга буни яққол тас-
диқлади. Бу воқеалар бутун жа-
миятни ларзага солди. Мамлакат 
яхлитлиги ва мустақиллигига раҳ-
на солинаётган пайтда халқимиз 
мисли кўрилмаган синовларга 
дуч келди. Шу кунларда халқимиз 
Мустақилликнинг қадр-қиммати-
ни қалбан ҳис қилди. Тинчлик ва 
осойишталик, барқарорлик ва то-
тувликнинг муҳимлигини англаб 
етди. Бирлигимиз қудрати билан 
мамлакатимизни сақлаб қола ол-
дик”, деб, халқни ҳамжиҳатликка 
чақирди. Сўнг “мамлакатимиз 
тараққиётини янги, юксак бос-
қичга кўтариш, бунинг учун янги 
ислоҳотларни амалга ошириш 
зарурат, энг муҳим стратегик ва-
зифага айланди”, деди. 

– Этномаданият бирлашма-
ларининг бу ишлардаги аҳа-
миятига тўхталсангиз.

– Айни пайтда этномаданият 
бирлашмаларига амалий ёрдам 
кўрсатиб, уларнинг ташаббусла-
рини қўллаб-қувватлаб, фуқаро-
лар онгида кўп миллатли ягона 

оила туйғусини мустаҳкамлаш, 
“Қозоғистон – умумий уйимиз!” 
тамойилини амалга ошириш бо-
расида жойларда турли тад-
бирлар ўтказмоқдамиз. Уларда 
туманлардаги этномаданият бир-
лашмалари вакиллари фаол қат-
нашмоқда. Ўз навбатида, муқад-
дас заминимизда турли миллат 
ҳамда элатлар вакилларининг 
анъана ва урф-одатларини ри-
вожлантириши, миллий ҳамда 
диний байрамларини эмин-эркин 
нишонлаши учун ҳам зарур шарт-

шароитлар яратилган. Буларнинг 
барчаси ўзаро ҳамжиҳатликни 
янада таъминлашга хизмат қи-
ляпти.

Мамлакатимизда истиқомат 
қилаётган барча миллат ва элат-
лар вакиллари яхлит ҳолда Қо-
зоғистон халқини ташкил этади. 
Улар бир-бирлари билан ҳам-
жиҳат бўлиб, юртимиз равнақи 
йўлида сидқидилдан меҳнат қил-
моқдалар. Зеро, бағрикенглик 
тинчликнинг бош мезони бўлса, 
тинчлик юксак тараққиёт гарови-
дир.

Қозоғистоннинг миллий бирлик 
Доктринасида шундай дейилган: 
“ХХI аср бўсағасида Қозоғистон-
нинг қиёфасини тинчлик ва осо-

йишталик, сиёсий барқарорлик 
ва миллатлараро тотувлик, диний 
ҳамда мафкуравий бағрикенглик, 
маданиятларнинг уйғунлашуви, 
турли миллат ва элатларнинг 
жамият ҳаётида тенглик асосида 
иштирок этишини белгилайди. 
Инсон ҳуқуқлари ва демократия 
Қозоғистоннинг миллий ва давлат 
манфаатларига, халқимизнинг 
эрксевар миллий тафаккур тарзи 
ва руҳиятига тўла мос келади”.

– Туман этномаданият бир-
лашмасининг бу борада амалга 

ошираётган ишларига тўхтал-
сангиз.

– Жамиятимизда миллатлара-
ро тотувлик ва бағрикенгликни 
таъминлаш, дўстлик муҳитини 
ва кўп миллатли катта ягона 
оила туйғусини мустаҳкамлаш, 
ёшларда Ватанга садоқат ва 
қонунларга ҳурмат руҳини ку-
чайтириш, уларни ижтимоий, 
сиёсий, руҳий ва маънавий-маъ-
рифий жиҳатдан юксалтириш 
бўйича таклифлар тайёрланди, 
ушбу соҳада маънавий-маъри-

фий ва маданий тадбирларни 
ташкил этишда иштирок этдик. 
Бирлашманинг биринчи раиси 
Абусаид Қорахўжаев, кейинги 
раҳбар Анормат Сартоевларнинг 
миллий санъатимиз, байрамлар, 
анъаналар, урф-одатлар, ма-
росимларни тиклаш, ёшларга 
ахлоқий тарбия бериш, уларни 
барча халқлар ва уларнинг ма-
даниятини ҳурмат қилиш руҳида 
тарбиялаш, ёшларда фуқаролик 
масъулиятини шакллантириш бо-
расидаги фаолиятларининг узвий 
давомийлигини таъминлашда 
барча қишлоқ этномаданият бир-
лашмалари кенг қамровли ишлар 
олиб боришмоқда. Жамоат таш-
килотининг мақсади – 20 мингдан 
ортиқ ўзбек этноси вакиллари 
жамоасини ягона марказ остида 
бирлаштириб, тили, маданияти, 
миллий урф-одат, анъана, бай-
рам ва маросимларини тиклаш 
ҳамда турмушга тадбиқ этиш, 
туманда фаолият юритаётган 6 
этномаданият бирлашмалари би-
лан алоқаларни мустаҳкамлаш. 
Бирлашмамиз бу ишларни амал-
га ошириш йўлида имкониятлар 
эшигини очувчи маскан сифатида 
самарали фаолият юритмоқда. 
Чунончи, шаҳмат ва теннисдан 
туман биринчиликлари, хотира 
турнирлари ўтказишни анъанага 
айлантирган. 

Ёш истеъдодлар, қаламкаш-
лар, рассомлар, ҳунарманд ус-
талар бирлашма томонидан қўл-
лаб-қувватланмоқда. Улуғ Ва-
тан уруши қатнашчилари ҳақида 
маълумотлар тўплаб, жангда 
ҳалок бўлган ҳамқишлоқларимиз 
хотирасига ёдгорлик ўрнатишда 
ҳам бирлашма аъзолари фаоллик 
кўрсатишмоқда.

– Қизиқарли суҳбат учун та-
шаккур!

 А. АБДУФАТТОҲ.

Муштарийнинг саволини Шимкент шаҳар банд-
лик ва ижтимоий дастурларни мувофиқлаштириш 
бошқармаси, фахрийлар билан ишлаш бўлими раҳ-
бари Майра Карибаевага йўлладик.

– Жорий йил сентябрь ойидан 30 йил меҳнат ста-
жи бор ўқитувчиларнинг пенсиясига 15 фоиз қўшила-
ди, деган ахборот тарқалди. Бу – ёлғон хабар. Бунга 
оид янгилик бўлса, камида 15 кун олдин оммавий 
ахборот воситалари орқали расман эълон қилган бў-
лардик, – деди М. Карибаева. 

Н. МАВЛОНОВА.

БИЗ – ªОЗО£ИСТОНЛИКЛАРМИЗ!

“Сўранг, жавоб берамиз!”

Пенсиямга 
қўшиладими?

Ёшим 70да. 40 йиллик меҳнат стажига эгаман, 
мактабда ўқитувчилик қилиб, фахрий ҳордиққа 
чиққанман. Уяли телефонимга келиб турадиган 
хабарлардан бирида, 30 йил мактабда ишлаб, 
меҳнат стажига эга бўлган ҳамда пенсия олаёт-
ган фахрий устоз-мураббийларнинг пенсияси 
ошади, деган маълумотни ўқидим. Пенсия миқ-
дорига қараб, 15 фоиз қўшилади, дейилган, шу 
тўғрими? Агар шундай бўлса, қандай ҳужжатлар 
билан қаерга боришим керак?

Г. МУҲАММЕДОВА, 
нафақадор. 

Шимкент шаҳри.

УЮШГАН 
ЖИНОЯТЧИЛИК

– Ассалому алайкум, ишга кирмоқчи эдим, эъ-
лон бўйича келдим.

– Ваалайкум ассалом, ука, исм-шараифингиз 
ким?

– Нодирбек Валиев.
– Унда сизни ишга ололмаймиз.
– Нега?
– Чунки менинг ҳам фамилиям Валиев. Қарин-

дошини ишга қабул қилибди, деган гап чиқади. 
Бу эса уюшган жиноятчиликнинг дебочаси.

– Қанақа қариндош, мен пойтахтдан келдимку. 
Дадамнинг исми Шуҳрат.

– Нима? Ростданми? Демак, Нодиржон, сен 
Шуҳрат амакимнинг ўғли экансанда? Анчадан 
буён хабари чиқмаётган эди. Кел, бағримга бо-
сай!

Қариндошлар бир-бирини бағрига босишди.
– Унда мен қайтаверайми? – қўрқа-писа сўра-

ди жиян.
– Шошма, мен ўз жигаримни ишга қабул қила 

олмасам, нима қилиб раҳбар бўлиб юрибман?
– Уюшган жиноятчилик нима бўлади?
– Э, ким билиб ўтирибди, деб ўйлайсан. Балки 

биз фамилиядошлардирмиз. Машҳура кеннойим, 
яъни онанг соғ-саломатми, эсон-омон юрибди-
ми?

– Раҳмат, онам соғ-саломат, фақат исми Маш-
ҳура эмас, Дилбар.

– Дилбар? Демак, Машҳура эмас...
Раҳбарнинг кайфияти тушиб кетди.
– Узр, ука, англашилмовчилик юз берганга 

ўхшайди. Биз сиз билан фамилиядош эканмиз, 
қариндош эмас.

– Ҳужжатларимни кадрлар бўлимга топшира-
верайми?

– Йўқ албатта. Айтдимку, биз фамилиядош-
миз, қабул қилсам, гап-сўз кўпаяди...

 БИРИНЧИ БЕМОР

Улар ажрашишди. Суд биносидан чиқишганда, 
аёл йиғлаб юборди. 

– Нега йиғлаяпсан? – деди Адҳам. – Ахир 
ўзинг шуни хоҳлагандингку. 

– Хоҳлагандим? Унда буни қувонч ёшлари деб 
ҳисоблайверинг.

У кетди. Куз бўлишига қарамай, Адҳам кун 
ботгунча кўчада санғиб юрди. Уйни қайнотаси 
олиб берган, демак, жомадонинини кўтариб, 
бошқа жойга кетиши керак. Қаёққа борсам экан, 
қишлоққа қайтсаммикан, деб боши қотди. Уйга 
келса, собиқ хотини жомадонини тайёрлаб қўй-
ган экан. Кийимларини алмаштираётганида бо-
ши айланиб, йиқилди. Собиқ рафиқаси уни суяб, 
каравотга ётқизди. Шифохонага телефон қилди. 
Кўп ўтмай, участка врачи келди ва тана ҳарора-
тини ўлчаб, ўпкасини тинглаб кўрди. 

– 38,9. Ўпкаси шамоллаган, – деди у. – Камида 
10 кун қимирламай ётиши керак, мен дори ёзиб 
бераман ва 5 кундан кейин хабар оламан. Аҳво-
ли оғирлашса кун-тун демай, тортинмай телефон 
қилаверинг. Ҳа, айтиб қўяй, бу киши менинг би-
ринчи беморим. Биринчи бемор нима эканлигини 
биласизми? Бир умр ёдимда қоладиган бемор. 

Раъно шу беш кун мобайнида собиқ эрининг 
олдидан деярли жилмади. Гўё ажашганлар эмас, 

кеча никоҳдан ўтган келин-куёвлардек муноса-
батда бўлди. Адҳам ҳам “шу аёл ростдан ҳам 
собиқ хотинимми”, ҳайрон бўларди. 

Ҳамкасблари, дўстлари келиб хабар олишди, 
Раъно уларга ош қилиб берди.

Беш кун ҳам ўтди. Шифокор келиб, беморнинг 
тана ҳароратини ўлчади. 

– 38,9. Мен ёзиб берган дориларни ичдингиз-
ми, нега ўзгариш йўқ? – ҳаяжонланиб сўради ши-
фокор ва бошқа дориларни ёзиб кетди.

– Яхшиси, касалхонага ётаман, – деди Адҳам. 
– Сенга ҳам оғирлигим тушмасин, уйида бегона 
эркак юрибди, деб одамлар гап қилишади. 

– Майли, ўзингиз биласиз, – деди Раъно. 
Эрталаб, Раъно ишга кетгач, шифокор келди. 

Бу пайтда Адҳам кетишга шайланаётган эди.
– Хўш, бемор, сиз қимирламай ётишингиз ке-

рак эдику, қаёққа кетяпсиз? – сўради у. 
– Мен касал эмасман. Ётавериш жонга тегди. 

Қишлоққа қайтаман.
– Қанақасига сиз касал эмассиз? Тана ҳарора-

тингизчи? Ахир ёнингизда қараб турдимку?
– Дўхтир, мени кечиринг, ҳийла ишлатдим. 

Градусникни қўлтиғим остидан олиб, батареяга 
теккизиб турдим. Хотиним билан ажрашганмиз, 
мен ажрашишни истамагандим, шундай қилсам, 
қилган ишидан пушаймон бўлар, деб кўнган 
эдим. Яхши қаради, ғамхўрлик қилди, лекин ме-
ни умуман яхши кўрмаслигига амин бўлдим.

– Қандай қилиб амин бўлдингиз?
– Касалхонага ётишимга рози. 
– Энди менинг шифокор сифатидаги буйру-

ғимни тингланг. Собиқ хотинингиз келгунча қи-
мирламай ётинг. У бечора “эрим кетиб қолмасин, 
иложи борича кўпроқ вақт ушлаб туринг”, деб 
илтимос қилсаю, бу киши “яхши кўрмас экан, ке-
таман”, дейди. Мен бошқа қайтиб келмайман. Бу 
ёғига ўзинглар бирга тузалинглар. Бундай касал-
лик ҳақида институтда ўтмаганмиз. 

Эшикни ёпаётиб, шифокор деди:
– Ростдан ҳам унутиб бўлмайдиган биринчи 

бемор бўлдингиз. 

БИР ДЎСТИМ 
БОР...

Болаликдан бирга ўсган дўстим Аҳмаджонни 
учратиб қолдим. 

– Вақнинг тез ўтишини қара, кўз очиб юмгун-
ча ўн йил ҳам ўтиб кетибди. Тушлиқ вақти ҳам 
бўлиб қолибди, кел, бир тамаддихонага кириб 
суҳбатлашайлик.

Тушлик вақти тугади, пулини тўлашга келган-
да, муаммо юзага келди. Пулимиз етмади. 

– Ярмини тўлаб кетаман, қолганини ярим 
соатда олиб келаман, – деди дўстим Аҳмаджон 
тамаддихона маъмурига. – Гаровга мана шу йи-
гитни ташлаб кетаман.

Ярим соат, бир соат ўтди, кеч бўлди, дўстим 
келмади. 

– Бу стол бўшми? – сўради бир отахон.
– Бўш, – деб ўрнимдан турдим. 
– Қаёққа? – сўради тамаддихона маъмури ўр-

нимдан тураётганимни кўриб. 
– Ўрин бердим, – жавоб бердим мен.
– Унда ошхонада ўтириб тур!
Ошхонада анча ўтирдим. Ошпаз ҳам менинг 

қарздорлигимдан воқиф бўлди шекилли, иш бую-
ра бошлади.

– Мана бу гўштни майдала! Чучвара тугишга 
ёрдам бер! Халат кийиб ол! Бир қозон шўрва пи-
шириб юбор!

Мен пиширган шўрвани бош ошпаз татиб кў-
риб, мақтади:

– Боракалло укам, бундай шўрвани умримда 
кўрмаганман. 

Тамаддихона ёпилди. Эшиклар қулфланди. 
Мен ўриндиқларни бир-бирига тираб, устида 
уйқуга кетдим. Иккинчи куни маъмурнинг раҳми 
келиб, бир хонани менга ажратиб берди, дивани 
бор экан.Бир ойда яхши ошпазга айландим. Жа-
моа ҳам ёмон эмас экан. Шундай қилиб, орадан 
бир йил ҳам ўтди. Мени тамаддихонага директор 
этиб тайинлашди. Мана, шаҳардаги энг катта та-
маддихонанинг директори бўлиб ишлаётганимга 
беш йилдан ошди. Уйландим, уй сотиб олдим, 
бола-чақали бўлдим.

Кеча туш кўрибман. Тушимда дўстим Аҳмад-
жон келибди.

– Дўстим, мана мен пул олиб келдим, сен энди 
бўшсан! – дебди. 

Алаҳсираб уйғондим. “Ишқилиб, тушим ўнги-
дан келмасинда”, дедим ўзимга-ўзим. Мабодо, 
келиб қолса, ҳаммасини ташлаб кетишимга тўғри 
келадида. 

 ҚЎШНИМИЗ...

– Қўшнимиз томини янгилаяпти, – деди хоти-
ним.

Мен ҳам томни янгиладим. 
– Қўшнимиз ўғлини мактабга ишга киритибди.
Ўғлимни мактабга ишга киритдим.
– Қўшнимиз янги машина олибди.
Мен ҳам янги машина олдим. 
– Қўшнимиз қизининг тўйида янги уйнинг кали-

тини топширибди.
Мен ҳам шундай қилдим.
– Қўшнимиз касалхонага тушиб қолибди.
Мен ҳам касалхонага тушдим.
– Қўшниларимиз ажрашаётган экан!
Бор-е, дедиму, мен ҳам ажрашиб кетдим.

МУНОЗАРА

Ўсиб-ўсиб йилдан-йил
Ўн еттига тўламан,
Касблар жуда хилма-хил,
Мен-чи? Мен ким бўламан?
Хўш, болалар, очиқ дарсимизни бошладик, 

ким давом эттиради?
– Китоб тутган ҳамони
Шуни яхши англаб ол:
Касбнинг бўлмас ёмони,
Ёққанини танлаб ол!
– Баракалла, Дилафрўз, сен ким бўлмоқчи-

сан?
– Мен дўхтир бўламан.
– Яша. Сенчи, Сафаров, ким бўлмоқчисан?
Сафаров ўрнидан турди.
– Буюк кимёгар бўламан! – деди у.
– Буюк дейсанми? Буюклар ер юзида саноқ-

лику. Одамларнинг аксарияти ўрта даражадаги, 
лекин ҳалол инсонлар, ўз касбининг устаси. 
Сафаров, Сафаров, намунча мақтанчоқсан? Им-
кониятларингни  холис баҳолай оласанми ўзи? 
Ўтириб, яхшилаб ўйлаб кўр. Камтарга камол деб 
бежиз айтишмаган ота-боболаримиз. Албатта, 
орзу қилиш яхши, лекин ҳолва деган билан оғиз 
чучимайдику. Бўйимдан баланд сакрайман, деб, 
оёғинг синиб қолмасин тағин, Сафаров! Сенчи, 
Маҳмудов?

– Муҳандис бўламан. Ўртамиёна  муҳандис.
– Баракалла!
Йигирма дақиқадан кейин Замиранинг  ўрта-

миёна  актриса (машҳур бўлиш учун ташқи кўри-
ниши тўғри келмас экан), Гуласалнинг ўртамиёна 
ўқитувчи, Тоҳирнинг  ўртамиёна шифокор, Ан-
варнинг  ўртамиёна учувчи, Ғафурнинг  ўртамиё-
на зобит бўлиши маълум бўлди. 

– Баракалла! Муҳими, инсон камтар бўлиши 
ва ўз имконият ва кучини тўғри баҳолай олиши 
керак. Тушундингми, Сафаров? 

 Сафаров индамай ўтираверди. 
– Нега индамайсан, ўз хатосини вақтида анг-

лаб етиб, тузатиш камчилик ҳисобланмайди, – 
деди ўқитувчи ва нигоҳини Сафаровга қаратди. 

– Сиз, Моҳира Ғулом қизи, нима десангиз 
денг, лекин мен буюк кимёгар бўлишим керак. 
Бўламан ҳам! Замон ўзгарди. Инсониятга   очлик 
муаммоси хавф туғдирмоқда. Ернинг ҳосилдор-
лиги ҳақида ҳеч ким ўйламай қўйди. Яқин йил-
ларда одамларга егулик етишмай қолади, улар 
ҳайвонларнинг ҳаммасини қириб ташлайди. Мен 
бунинг  олдини олиш йўлларини излаб топишим 
керак. Сиз, устоз, ҳар бир оилада вояга етаётган 
болага шу хонадоннинг боласи эмас, юртнинг 
боласи, деган муносабатда бўлинг. Ҳар ким ўз 
тақдирининг  меъмори. Ҳамма ўқимишли бўлса, 
подани ким боқади, дейсиз. Ҳамма ўртамиёна 
бўлса, ким буюк бўлади? Дунё тамаддунига ҳис-
са қўшган буюк бобокалонларимиз билан фахр-
ланамизу, ҳамма ўртамиёна бўлиб юраверади-
ми? Тарихдан маълум, шеърият мулкида шоҳу 
султон Алишер Навоий, ҳадис оламида мусул-
монлар амири бўлган Имом Бухорий, тиббиётда 
оламшумул кашфиётлар билан “Тиббиёт отаси” 
номини олган Абу Али ибн Сино, “тарихдаги энг 
улкан ақл эгаси”, дея тан олинган Абу Райҳон Бе-
руний каби бобокалонларимиз ҳар биримиз  учун 
буюк намунадирлар. Ибн Сино сингари қомусий 
олимнинг асарлари эса илм сарҳадсиз уммон 
эканлигини, унда бетиним сузмоқ мумкинлигини 
ўргатади. Биз ва тенгдошларимиз ҳам бугун ана 
шу илмлар уммонида эканмиз, ундан керагича 
олиб, тараққиёт сари одимлаш ўз қўлимизда.  

– Қандайдир тадбирга тайёрланганинг кўри-
ниб турибди.  Лекин, буюк бўлишингга ишончинг 
комилми? Қани сенинг камтарлигинг, Сафаров? 

– Мен бу ишни албатта амалга оширишим ке-
рак. Ўзим учун эмас, инсоният учун. 

Синфга чуқур сукунат чўмди.
– Биласизми, мен буюк учувчи бўламан, ҳатто, 

фазога учаман, Ойни, керак бўлса Марсни  тад-
қиқот қиламан! – деди Анвар.

– Мен эса, – ўрнидан турди қизариб кетган За-
мира, – буюк актриса бўламан! Ташқи кўринишим 
муҳим эмас! Менинг қаҳрамонларим одамларни 
адолатпарварлик  ва ҳалолликка ўргатади. 

– Мен ҳам анойи эмасман! – ўрнидан турди 
Тоҳир. – Насиб этса, буюк ва машҳур шифокор 
бўламан! Буюк кашфиётлар билан жаҳонга тани-
ламан, мана, кўрасиз!

– Нега мен ўртамиёна зобит бўлишим керак? 
Албатта генерал бўламан, – деди Ғафур.

– Мен ҳам ...
– Мен ҳам ...
Ўқитувчи қулоқларини қўллари билан ёпиб 

олди. 
– Сизларга нима бўлди, биров эшитса нима 

дейди ахир, – дедию, синфдан чиқиб кетди. 
Ўқитувчилар хонасида уни ҳамкасблари ўраб 

олишди.
– Нега менга доим шундай синф тушади? 

Ҳаммаси худбин. Камтарликдан асар ҳам йўқ. 
Ота-оналарини чақиришга тўғри келади, – деди 
у.

ҲАЛОЛЛИК

Банкка ишга кирмоқчи эдим, аввал детектор-
дан ўтиб келинг дейишди. 

– Нима учун? – сўрадим мен.
– Бизга ҳалол ишлайдиган одамлар керак. 

Сизни ҳалолликка текширамиз, – дейишди улар.
Детектор хонасига бордим. Узун бўйли йигит 

симларини қўлимга улади, паканаси савол бера 
бошлашди.

– Исм-шарифингиз?
– Алиев  Отақўзи.
Детекторнинг қизил чироғи ёнди. 
– Ёлғон айтдингизми? – сўради.
– Нега  ёлғон айтар эканман, мана паспортим, 

– деб уларга узатдим. – Машинангиз ишламаяп-
ти  шекилли?

– Майли,  иккинчи савол. Хотинингизга хиёнат 
қилганмисиз? 

– Йўқ! – дедим қатъий.
Детекторнинг яшил чироғи ёнди. Узун бўйли 

ҳам, пакана ҳам анграйиб қолишди. Бечоралар 
менинг уйланмаганимни қаёқдан билишсин.

Пакана  ўзига келиб, учинчи саволни берди. 
– Жиноят олами билан алоқангиз борми?
– Бор албатта.  Мана  шунинг  учун сизлар-

нинг олдингизга келдимку, – деган эдим, детек-
тор ўчиб қолди. 

Узун бўйли йигит ускунани ўчириб, қайта ёқди. 
Ва тўртинчи саволни берди.

– Қайси партияни қўллайсиз?
– Партия дейсизми? Халққа фойдаси тегмай-

диган, сўзи бошқа, иши бошқа ёлғончи партия-
ларингиз жонимга тегди, – деган эдим, детектори  
тушмагур яна ўчиб қолди. Қайта қўшилгач, пака-
на навбатдаги саволни берди. 

– Нега бошқа ташкилотларга ишга кирмадин-
гиз?

– Жон деб кирардиму, уларга берадиган пулим 
йўқ. Сизларга берадиган пулим ҳам йўқ. Қаерга 
ишга кирмоқчи бўлсам, миллиондан гап очиша-
ди. Миллионим бўлса ишга кирармидим?

Детекторни қайси чироғи ёнар экан, деб қараб 
турган эдим, ундан тутун чиқиб кетди. Пакана 
бошқа детектор олиб келди.

– Саволларга  қисқа ва аниқ жавоб беринг,  
детектор жавобларингизни тушунмаяпти, – деди 
у.

– Чет элда кўчмас мулкингиз борми?
– Бор! 
– Қандай иншоот?
– Немиснинг ўқига учган бобомнинг қабри бор, 

Польшада, – деган эдим, детектори яна ўчиб 
қолди. Ўчириб ёққач, яна савол беришди:

– Мабодо, ҳокимият тепасига чиқиб қолсангиз, 
нима қилардингиз?

– «Куйди жоним, куйди», деган қўшиқ борку, 
шуни ҳар куни эшитардим...

– Нега?
– Чунки, бизда раҳбарни одамларнинг ўзлари  

сайлаб олишади-да, кейин устидан мағзава тў-
кишади...

– Детектор ҳеч нарсани ёзмабди, – деди ҳай-
рон бўлиб пакана.

– Қўрқади-да, ҳақиқатни ёзишга, –  дедим мен. 
– Уюшган жиноятчиликни томири билан суғу-

риб ташлай оламизми? – сўради пакана.
– Албатта, – дедим мен. – Бунинг учун  уюш-

ган жиноятчиликка қарши курашга ажратилган 
пуллар аллакимларнинг чўнтагида қолиб кетмас-
лиги керак.

Детекторнининг қутиси сочилиб кетди. Ичидан 
қандайдир қисми отилиб чиқиб кетди.

– Сиз туфайли иккита детектордан айрилдик,  
– аччиқланди узун бўйли, ускунанинг қисмларини 
йиғар экан.

– Гапинг бўлса, мендан тўғрича сўра, микро-
фонингни қўй, мухбир укажон, мен учун темирга 
сўзлашдан кўра, эртадан кечгача ер чопган осон, 
деган эди бир шоир.  Жавобни тўғри ёки ёлғон-
лигини қай замонда   темир аниқ билган, илгари 
буни одамнинг кўзига қараб билишардику. Гўё 
бу ерда фақат ҳалол одамлар ишлайдию, фақат 
мен ноинсоф эканман-да. Бу иш менга тўғри кел-
мас экан, – деб, хонадан секин чиқиб кетдим. 

 А. АБДУФАТТОҲ.

Албатта, соғлом, холис танқид жамият 
тараққиёти учун мезон ҳисобланади ва бу бо-
рада газетамиз саҳифаларида чоп этилаётган 
ҳажвий ва танқидий мақолаларнинг аҳамияти 
ҳамиша юксак бўлган.

33 йил давомида газетамизда халқимиз 
фаровонлиги, маданияти, тараққиётига тўсиқ 
бўлган ҳар бир даврга хос камчилик ва нуқсон-
лар танқид қилинди.

Танқидий мақолалар, фельетонлар жамият-

ни турли иллатлардан тозалашда матбуотнинг 
асосий қуроли ҳисобланган. Адолатли ва ош-
кора танқид жамият ва одамлар учун ҳақиқий 
малҳам бўлишига эришиш газетамизнинг бош 
мезонидир.

Қуйида ҳамкасбимиз,
 ҚР Журналистлар уюшмаси аъзоси 

 Авазхон АБДУФАТТОҲнинг янги 
ҳажвияларини эътиборингизга

 ҳавола қиламиз.

 КУЛИНГ, УМРИНГИЗ УЗОҚ БЎЛАДИ...

Ҳажв дафтаридан



(Давоми. Боши ўтган
сонларда).

Бу қутлуғ даргоҳни устоди 
соний, сўфийлик тариқатининг 
қутби Хожа Юсуф Ҳамадоний 
ҳазратларининг муқаддас на-
фаслари обод қилиб турар эди. 
Ўшанда ҳам ёш Аҳмад камоли 
эҳтиром, дилда ҳаяжон, таҳ-
лика ва умид аралаш остона 
ҳатлаган эди.

...Шайх мадраса ҳовлисига 
бир-бир босиб кирди.

Аланглади. Ичкари – ташқи 
ҳовлидан ҳам афтодаҳол эди. 
Бефайз ҳужралар жимжит, да-
рахтлар қувраган, ҳовуз қақраб 
ётибди, ўрта ҳовли супуриқсиз, 
оёқ ости тўла барги хазонлар...

Ҳазрат тўғрига юрди. Ус-
тунлари чўкиб кетган қадрдон 
айвонга чиқиб кўҳна бўйрага 
чордана қурди. Энгашиб ер 
сийпалади, мадраса тупроғини 
кўзига суртди. Ниҳоят, онг-тонг 
бўлиб аланглаб турган Қут-
биддинга ўгирилди ва шунча 
фурсат бадалига бир оғиз гап 
қилди:

– Бу даргоҳда биз тариқат 
илмини ўрганиб эдик. Қудду-
си сирруҳу хожамиз – ани ўзи 
охиратда ёрлақаган бўлсин 
– тўртовимизнинг бошимизни 
силаган эдилар. 

Бобо Мочин билан Қутбид-
дин бу ер улуғ мутасаввиф 
Юсуф Ҳамадоний таҳсил бер-
ган мадраса эканлигини энди 
фаҳмладилар.

Сулаймоннинг овози шира-
дор, кучли эди, кўзларини юмиб 
«Ёсин»ни ўқиди. Дуодан сўнг 
уч мурид бир тарафда қолди. 
Шайх одатига кўра, бир оғиз 
гапирмади, хаёл уммонига ғарқ 
бўлиб, мўъжаз ҳужраларни ай-
ланиб кетди.

Йигитлик мавсуми бамисли 
мармарга битилган ёднома 
экан, то ўлгунча хотирангдан 
ўчмас экан. Шайхнинг бутун 
вужудини, тафаккурини ўттиз 
йиллик хотиротлар лашкари 
чулғаб олди. У аста-аста юриб 
жондай азиз, ғариб ҳужраларни 
топди. Ҳужра бўм-бўш, ичка-
ри қоронғи эди. Эшикда бир 
зум туриб қолди, «Бисмилло» 
деб, пастак қопидан бош суқ-
ди. Рутубатли бўйга чидамай 
изига қайтди. Бу зах ҳужра 
бир замонлар обод эди, унда 
қиёматлик дўстлари Абдулла 
Барқий, Ҳасан Андоқий, Абдул-
холиқ Ғиждувоний билан бир 
нонни тўртга бўлиб ер эдилар. 
Тушгача қол илмини, оқшомдан 
то бомдодгача ҳол илмини ўр-
ганардилар.

Шайх кўзларини юмди. Рў-
парасида Хизрдек бўлиб Юсуф 
Ҳамадоний гавдаланди. Ана, 
у ерга қараб яп-янги нақшин 
дарвозадан кириб келаётир. 
Узун қўнғир соқоли вазмин сел-
киллайди, эгнида ҳамишалик 
либоси – одми жун хирқа. Оё-
ғида чориқ, бошида новвотранг 
салла. Шайхнинг хаёлидан 
устозининг сифатлари бир-
бир ўтаверди: пири гапирганда 
юзингизга кулиб туриб гапирар, 
ҳалим табиатли эди. Тиб ил-
мидан чуқур хабардор, бемор-
ларга дори-дармон ёзиб бериб 
кун кўрар, пойабзал тикиб нон 
топарди... Новчалигидан ор 
қилгандай доим букчайиб юрар, 
ҳар дамда ниманидир пичир-
лаб қўярди.

Бош оғриғи – шақиқаси бор 
эди. Бозорга боришни ёмон 
кўрарди. Шоҳлар, ҳокимлар, 
беклар дастурхонидан бош 
тортарди. Оз ер, оз сўзларди... 
Жаннат яроғини тиригида ҳо-
зирлаб қўйганди. Ўттиз олти 
карра пойи пиёда Маккага бор-
ди, Қуръони каримни минг бора 
хатм қилди, саккиз минг бутпа-
растни исломга киритди.

Зикри алоний-жаҳрияда пи-
ри комил эдилар. Унсиз, қалбда 
туғён қиладиган зикрда бена-
зир эди. Кучли зикр чоғи қий-
налиб, терлаб кетарди. Зикри 
қалбийни Султон Боязид Бис-
томийдан ўргандим, дердилар.

Абдулла Барқийни, Ҳасан 
Андоқийни, Абдулхолиқ бирла 
Аҳмадни фарзанди аъло деб 
меҳр кўргузарди. Зикри ҳафий 
чоғи тўртталасини икки ёнига 
ўтказиб олар, узун бармоқла-
ри билан бошларини силаб 
ўтирар, гўёки фазлу камол ти-
лар эдилар. Чилтонлар бирла 
ҳамсуҳбат, ишорати ғайбдан 
бохабар эдилар. Эсида, адаш-
маса кўклам чоғи эди. Мадраса 
томидаги қизғалдоқлар сўлиб 
битган. Бир куни устод тўрт ха-
лифасини олдига чақирди. «Биз 
минг тўққиз ой ер юзини чанги-
тиб юрибмиз, – деди кулимси-
раб, – ана энди омонатни сў-
роқлаб ҳукми Аллоҳ келибдир. 
Хизматига борайлиқ. Биздин 
рози бўлиб, шу қумрон соқол-
лик қариянинг мушкули кушод 

бўлсин деб тиланглар». Устод 
васиятини айтди: «Абдулла юв-
син, Абдулхолиқ суясин, гўрим-
ни Андоқий кавласин, Аҳмад 
мозоримда «Ван-Назиот»ни 
ўқиб турсин». Халифалар устод 
васиятини адо этмакка ҳозир-
ландилар. Илло, пирнинг умри 
узун экан, ўлимни бўйнига ол-
гани учунми, Аллоҳ марҳамат 
қилди. Тағин саккиз йил умргу-
заронлик қилиб Марвда, туққан 
элига яқин ерда Аллоҳ раҳма-
тига борди. Розийаллоҳу анҳу!

Шайх беихтиёр пичирлаб 
ўттиз уч йил илгаригидек «Ван-
Назиот» сурасини тиловат 
қилди. Томоғи бўғилди, кўкси 
ачишди. Шу пайт мўъжиза рўй 
берди: тор, қоронғи ҳужрадан 
«Ваалейкум ассалом ва раҳ-
матуллоҳ!» дея оқ либос кийган 
пири комилнинг сиймоси кўрин-
ди. Устоз одатдагидек сирли ку-
лимсираб турарди. Шайх сура-
ни хатм қилиб тугатган заҳоти 
Юсуф Ҳамадоний тағин шабис-
тон қаърига сингиб кетди...

Устознинг арвоҳи билан дий-
дорлашган, хусусан, пирининг 
алқагани Шайхнинг кўнглига 
ёруғлик солди: «Пири комил 
биз шогирдларидан розимикан, 
деган иштибоҳда эрдик, шукр 
Аллоҳгаким, ризо бўлибдур».

Шайх шериклари ёнига қайт-
ди. Тўртовлон харобот обида-
сига эврилган мадрасага сўнгги 
бор кўз ташлаб ташқари чиқди-
лар. Шайх ҳамон хаёл оғушида, 
буни сезиб, Сулаймон билан 
Қутбиддин аста-аста Ҳазрат 
изидан боряпти. Бобо Мочин-
нинг тили югурик, у Шайхга ён-
дошиб дарҳол сўради:

– Шайхим, пири комилингиз 
қуддуса сирруҳу Юсуф Ҳама-
доний жаноблари тажарруд 
қилғон эдиларму? Каминага 
менгзаб аҳли аёлдин воз кеч-
ган эканлар-да?

– Етмиш беш ёшларига қа-
дар қатъи тааллуқ қилиб эди-
лар, сўнг рўзғор юкин мўйниға 
олдилар.

– Қариғанда бир тан маҳрам 
керак бўлғон-да. 

Шайх Бобо Мочинга қарама-
ди, ўзига-ўзи гапираётгандек, 
ўйчанлик ила деди:

– Ҳар бир мўмин мусулмонга 
бир тан маҳрам керак. Ёш бўл-
са ҳам, қарт бўлса ҳам. Бу Ҳақ 
Мустафонинг суннатлари.

Ҳазратнинг гапи Сулаймонга 
маъқул тушди. Сулаймоннинг 
ёши қирқдан ўтди, у Ҳазрат-
нинг ёнидан бир энлик жил-
май, иссиқ-совуқни бирга тотиб 
юрибди, туну кун Аллоҳнинг 
зикри билан банд, тоат-ибодат, 
Қуръон тиловати, сўфийлик 
маслаги унга Байт ул-ҳарамдек 
муқаддас. Бироқ олис кеча-
ларда хаёли қочади: токайгача 
бундоқ ит ётиш, мирза туриш... 
Жигарлари хун бўлади...

Йигитлик гулшанини тарк 
этиб, қарилик саҳросига юз ту-
таётган вужуди бир мулойим, 
бир маъсума ва имонли тан 
маҳрам истайди. Новвотдек 
ширинзабон, қалдирғоч бола-
сидек чуғур-чуғур қиладиган 
жужуқлар бошини силагиси 
келади, гўдак исини соғинади. 
Фақат, бу бола ўзиники бўлса, 
болам деса, бўталоғим деса, 
эркаласа, суйса...

Сулаймоннинг дарди янги-
ланди. Аммо Ҳазратнинг Ўтрор 
йўлидаги таъна аралаш ваъда-
сини эслаб, тавба қилди. Мак-
каи мукаррамадан эсон-омон 
қайтиб келгач, юрак ёришни 
ўйлаб, умид қилди.

Қутбиддин аллақачон му-
жаррад бўлиб дунёдан тоқ  
ўтмакка онт ичган эди. У «Мута-
саввиф бўлиб ҳақ йўлини орзу 
қилибман, сўфиёна бир тур-
мушни танлаб, тариқат уммони-

га кирибманми, ё буткул чўкиб 
кетаман, ё бул уммонда сузиб 
ҳусни мутлаққа еткайман», деб 
қарор берган эди. Шайх икки 
муридининг фикрини басират 
кўзи ила уқиб олган эди. Уларга 
устоз Юсуф Ҳамадоний ҳаёти-
дан бир ибратли воқеани айтиб 
берди.

– Ҳазратнинг халифаи авва-
ли Ҳасан Андоқий Бухоронинг 
Андоқ кентидан эди. Рўзғори, 
фарзандлари бор эди. Бир куни 
қўрғонга бориб келиб кўнглини 
ёрди. Мен қайтиб энди аҳли 
аёлимни кўрмайдирмен, деди. 
Боисин айтмади. Бу гапдин пир 
хабар топдилар.

Ҳужрамизга кириб келдилар. 
Ҳасанни тиз чўкдириб, насиҳат 
қилдилар: «Шариат ва ақл юза-
сидан қараганда, Сиз фарзанд-
ларингизга ҳам, рафиқангизга 
ҳам яқин бўлишингиз даркор», 
дедилар. Андоқий чарс табиат-
ли кимса эди. «Не бўлганин 
бир ўзим билурмен, бир Аллоҳ 
билур. Мен сўфийлик хирқасин 
кийдим, аҳли аёлдин воз кеч-
дим, ўзга важим йўқ», деди. Хо-
жамиз бул сўздан озор чекди-
лар. Ўшал куни ғайб оламидин 
бир товуш келибди: «Эй, Юсуф, 
биз сенга басорат кўзи бирла 
кўрмакни насиб этдик, Ҳасан 
Андоқийга эрса, ҳам басорат-
тафаккур, ҳам басират-қалб 
кўзи нигоҳини бердик».

Пир ҳазрат бомдод ҳуж-
рамизга келиб, Ҳасандан узр 
сўрадилар. Андоқий йиғлаб 
пирнинг қўлини ўпди. Қиссадин 
ҳиссани ўзларингиз чиқариб 
олинглар. Ҳасан Андоқий би-
лан бўлган воқеа уч муридга 
уч хил таъсир этди: Қутбиддин 
қатъий тааллуқ фикрида қолди, 
Сулаймон Юсуф Ҳамадонийни 
қувватлади, Бобо Мочинга эса 
икки дунё бир қадам эди, унинг 
вужуди тан маҳрам ишқида 
эмас, зикри Аллоҳ ва йўл тано-
бин тортиб, учиб, қўниб юриш 
шавқи ила ўртанарди.

– Бобоқул, сиз жадаллаб 
хонақоҳга боринг, – деди Шайх, 
Бобо Мочиннинг аста юриб 
қийналаётганини кўриб, – хон 
ҳазратлари ташриф буюрмоқчи 
эдилар. Маҳтал бўлиб қолма-
синлар.

Бобо Мочин тўрт ҳатлаб 
муюлишда ғойиб бўлди.

Шайх ҳамроҳлари билан 
шоҳкўчага чиққанларида Бобо 
Мочин бир ёғоч йўл босиб, хо-
нақоҳ дарвозасига етиб борган 
эди.

Қурбат хонақоҳининг ич-та-
шида одам қалин, сарбоздан 
гадойгача, шайх ур-раисдан 
ромчигача, тужжордан арзигўй-
гача топилар, барча интизор, 
биров ўз дардини айтиб нажот 
сўрагани Султон Маҳмудхонни 
кутса, биров Шайх-ул машойих 
Хожа Аҳмад Яссавийнинг дий-
дорига муштоқ эди.

БИР «АҲМАД» 
ПАНД БЕРДИ

18-ф а с л
Одамларнинг ёмони – улар 

ичидаги уламоларнинг ёмони-
дур.

Ҳадис.
Султон Маҳмудхон хонақоҳ 

олдида отдан тушди. Аркони 
дин ва давлат қуршовида «Бис-
милло!», деб ҳовлига кирди. 
Атрофга аланглади. У «Шайх 
жилла қурса истиқболимга чи-
қар», деб умид қилган эди. Ҳаз-
рат кўринмади. Султонни қўл 
қовуштириб Самарқанд шайх 
ур-раиси, шаҳар ҳокими, мухта-
сиблар, мударрислар, Шайх би-
лан хонаи муборакка кетаётган 
толиби савоблар, бою боёнлар, 
аҳли раият кутиб турарди.

Маҳмудхон йўрғалаб йўл 

бошлаётган шаҳар ҳокими изи-
дан тўрдаги хосхонага қараб 
юрди. Султон шарафига хо-
нақоҳдаги ягона мажлисхона 
махсус жиҳозланган, унга қирқ-
эллик чоғли одам сиғарди.

Мажлисхона эшигида Сул-
тон ортига ўгирилди. «Нома!» 
деб хос мулозимига қўл чўзди. 
Мулозим шошиб қўйнига қўл 
тиқди-ю, зарҳал хатчуп олиб 
тавозе ила узатди. Маҳмудхон 
хатчупни ички киссасига жой-
лаб, остона ҳатлади. Мажлис-
хона анча равшан, бурчак-бур-
чакда бир газлик йўғон шам-
донлар пориллаб ёниб турар, 
ичкарида уч-тўрттагина қария 
давра қурган эди.

Султоннинг салласига қўн-
дирилган бош бармоқдек ёқут-
ни кўриб, Шайх оҳиста қўзғал-
ди. Хонга пешвоз юрди. Султон 
одимини тезлатди. Мажлисхо-
на ўртасида юзма-юз бўлди-
лар.

– Ассалому алайкум, пи-
рим! – деди Султон, Шайхнинг 
буғдойранг, сафар шамолида 
қорайган чеҳрасига боқиб.

Ҳазрат биринчи бўлиб қўл 
узатди. Юзида мулойим бир 
ифода балқиди.

– Ваалайкум ассалом ва 
раҳматуллоҳи ва баракотуҳ.

– Хуш кўрдик. – Султон энга-
шиб Шайхнинг қўлларини ўпди. 
– Минг қатла шукрким, Аллоҳ 
таоло дийдорингизни насиб 
этди. Қадамларига ҳасанот, 
пирим!

Тўрга ўтдилар. Шайх Сул-
тонни ўнг тарафига таклиф 
этди. Улардан сўнг ҳар ким 
рутбасига қараб жойлашди. 
Ашрафхон қози юқорироқда 
турган эди, азиз меҳмонларга 
мулозимат қиламан, деб беих-
тиёр ўзи пойгакка яқинлашиб 
қолди.

Шайх дуога қўл очди:
– Омин! Илоё, парвардигори 

олам умрингизни узун қилғон 
бўлсин, қўл остингиздаги ғари-
бу ғураболар дуосидин бена-
сиб этмасин, минбаъд Самар-
қанди азимда ноҳақ қон тўкил-
масин, дини ислом йўлида бир 
қатла азият чексангиз, Аллоҳ 
тарафидин минг қатла шафоат 
ёғилгай, қутлуғ манзилингиз 
обод бўлиб, мудом ўзининг эга-
ларига буюрсин, Аллоҳу акбар!

Ашрафхон қози кафтларини 
бетига суркади-ю, бир лаҳза 
Шайх билан Султоннинг ўзаро 
марҳаматларини кўриб, ичида 
кулди: «Ҳозирча бир-бирла-
рингизни ялаб туринглар-чи, 
нома ошкор бўлсин, андин сўнг 
кўрамиз муомалани». 

Қозикалон кеча зир югуриб 
Мавлуд қорини топтирган, ун-
дан «Номани хон ҳазратлари-
нинг ўз қўлларига топширдим», 
деган қасамёдини эшитиб, тас-
кин топган эди.

Одми бўз дастурхонга бако-
вуллар чинни идишларда муат-
тар шарбатлар, тансиқ таомлар 
келтира бошладилар. Шайх 
қорахитойлар билан бўлган 
жангда Самарқанд аҳлининг 
бошига тушган кулфатларни 
эслатиб, Султондан кўнгил 
сўради:

– Тонг билан Имом Бухорий 
ҳазратларининг марқадларини 
зиёрат этмакка муяссар бўл-
дик. Йўл усти Қатавон мавзига 
ўтиб, ўшал бегуноҳ шаҳидлар 
хокига дуо ўқимоқ ниятимиз 
бор эди. Имон тортадир, вале 
оёқ юрмайдир. Борсак, гўёки, 
«Не ёзуғимиз бор эди биз-
нинг?», деб ўттиз минг шаҳид 
кафанларин судраб чиқиб ке-
ладир. Изимизга қайтдик. Му-
сулмон фарзанди қиладирғон 
юмуш бўлмапти, водариғ!

Шайхнинг гапи Султоннинг 
ўмганидан ўтиб кетди.

Бир оғиз «Водариғ!» Сул-
тоннинг битаёзган ярасини 
янгилагандек бўлди. Қатавон... 
Бу сўзни эсласа, Султоннинг 
етмиш икки бўғинига оғриқ 
киради, тунда уйқуси қочади, 
кундуз кулкиси. Қатавон... Гўр-
хон... Қорлуқлар... Тағин ўша 
қирғин-барот, шармандаларча 
мағлубият, хўрликлар кўз ўнги-
дан ўтди.

Бундан беш йилча бурун 
Қулон, Марқа атрофларида, 
Сайхун бўйида яшовчи қор-
луқлар Маҳмудхонга қарши 
бош кўтарди. Маҳмудхон улар-
нинг исёнини аёвсиз бостирди. 
Аммо қорлуқлар тинчимади. 
Хуфёна кўмак сўраб, Хоразм 
шоҳи Алоиддин Отсизга одам 
юбордилар. Отсиз ваъда бер-
ди, Султон Санжарнинг тузли-
ғига тупуриб, орага қорахитой 
хони Гўрхонни солди. 

(Давоми бор).

Буюк Даштнинг улуғ алломалариИбрат соҳиллари

Бебах тлик – 
нот авон ликдан

Хору зорликда, насиба ишқида дарбадар юрт кезувчи бир 
девонаи даврон не бахтки, бир хум тилло топиб олибди. 
Бундан қувончи ичига сиғмай, “Энди нима қилсам экан?”,  
деган ўйга толибди. 

“Олтинни сарфлаб турмушда фойдалансаммикан? Ётиб 
еганга тоғ ҳам чидамас, дейдилар, олтин камайиб қолса, 
ёхуд тугаса, ўрнини қандай тўлдираман. Яхшиси, қилиб 
юрган тирикчилигим, девоначиликни давом эттираверай, 
олтинни бут тургани маъқул”, деган қарорга келибди. 

Хумни чопони остидан маҳкам қўлтиқлаб, бой қўшниси 
остонасида “ҳақ”лаб ашуласини авжга миндирибди. Ичкари-
дан арслондек ит отилиб чиқиб, девонани чунонам талабди-
ки, соғ жойи қолмабди. Қўйнидаги хум ерга тушиб, чил-чил 
синибди-да тиллолари сочилиб ер билан битта бўлибди. 
Қаттиқ жароҳат олган девона зўрга қочиб қутилибди.

Тиллоларидан айрилган девона тақдирига тан беришдан 
ўзга чораси қолмабди.

...Не ажабки, кунлардан бир кун яна бахт қиё боқибди. Ав-
валгидек бир хум олтин унинг ихтиёрида. “Нима қилмоқ ке-
рак? Албатта, бойликни кўздан йироқ хилват жойга яширмоқ 
керак”. Шу ўйда у кулбасининг қоқ ўртасидан чуқур қазиб, у 
ерга хумни кўмибди-да, кўнгли хотиржам тортиб, бамайли-
хотир ўрганган ишини давом эттираверибди. Бир куни кул-
басига қайтганида, сичқоннинг чийиллаган овозини эшитиб 
қолибди. Қай кўзи билан кўрмасин бир сичқон оғзида тилло 
билан пилдираб бой қўшнисининг уйига кириб кетибди. У 
кўмган хумини очиб қараса, кўрган сичқони унинг охирги 
тиллосини ўмариб қочган экан.

Сичқонлар бой қўшнисиникидан қўним топишган, чунки 
у ерда ғалла, емиш мўл, унинг ҳовлисига эса фақат кўн-
гилхушлик учунгина чиқишиб, янги кўмилган жойни эрмак 
учун қазишиб, тиллоларга дуч келишган эди. Бу чиройли, 
сап-сариқ тошлар уларнинг ҳам кўзларини қувонтирганидан 
бирин-кетин ташишиб, инларини безашган эди.

Бундан девона жуда қаттиқ тушкунликка тушибди. Тақдир 
уни яна мазах қилганидан ич-ичидан зил кетибди. Бўлар иш 
бўлди, энди уни ортига қайтариб бўлмаслигига ақли етган 
девона хуржунини елкасига ташлаб, тирикчилигини қилиб 
юраверсин, бунақаси камдан-кам учрайдиган ҳол, учинчи 
бор “бахт қуши” унинг нақ манглайига қўнибди. Яна бир хум 
олтин унинг пойида турарди. Девона бундан заррача ҳам 
қувонмабди, уни қандай асраш тўғрисида бош қотирмабди 
ҳам.

Бир хум олтинимни бойнинг ити талаб олди, иккинчи хум-
ни эса сичқонлари ўмарди, кейингиси ҳам аввалгилари каби 
бойдан бошқа кимга ҳам насиб этарди. Бойлик камбағалга 
юқмас экан, тилло ҳам бойга ярашади, деб хумни бой қўш-
нисига қўш қўллаб топширибди.

Уқув фаросатда эрсанг нотавон,
Тарк этмас бошингни хорлик ҳеч замон.

Бадбах т – бах т 
кушандаси

Шом палласи ав-
тобекатда бир қиз 
автобус кутарди. У 
типирчилаб безовта-
ланар, қоронғи туша 
бошлагани сари қўр-
қув юрагига ғулғула 
соларди. 

Қ и ш л о қ д а н 
келган қиз ўқув 
юртида имти-
ҳ о н  то п ш и р -
гунга қадар анча вақт ўтди. Имтиҳонни муваффаққиятли 
топшириб, талабалик ҳуқуқини қўлга киритганидан беҳад 
хурсанд бўлди-ю лекин кеч қолиб кетгани жуда ёмон бўлди. 
Автобусдан эса дарак йўқ. 

Вақтнинг энг югурикли даври шом палласи бўлса керак. 
Қуёш ботганидан сўнг кўз ўнгингизда қош қорая бошлаёт-
гани яққол сезилади. Куннинг бошқа пайтларида эса вақт 
ўтаётганини кўпам сезавермайсиз, бунга унчалик аҳамият 
ҳам бермайсиз. Шом бўлиши ҳамоно барча инсону жонзот 
тунаш тадоригини кўришга шошилади. Қизнинг наздида ҳам 
вақт тез ўтиб, қоронғулик жуда тез босиб келарди.

...Анча вақт ўтди, оламни зулмат қоплади, энди автобус-
нинг бўлиши даргумон. Шу пайт ўрта ёшлардаги бир аёл 
келиб: “Қизим кеч қолибсиз, машина кутиш бефойда, юринг 
бизникида тунаб қолинг, эртага кетарсиз”, деди. Кўнглини 
ваҳм босган қиз нима қиларини билмай, таклифни қабул 
этишдан ўзга чораси йўқ эди. 

Уйга келиб чой-нон қилгач, қизга алоҳида хонага жой қи-
либ берди. Қиз ухлаш учун ётгач, бироз вақт ўтиши билан 
хонага бир киши кириб келди. Қизнинг дод-фарёди, ёрдам 
сўраб бақиришлари, илтижоларини эшитадиган, унга ёрдам 
берадиган кас топилмади.

...Тонг отиб бадном бўлган қиз йиғлаб кетишга чоғланга-
нида, қўшмачи аёл уни қайси қишлоқдан эканлигини суриш-
тирди. Қиз қишлоқнинг номини айтди. Дарҳол кимнинг қизи 
эканлигини сўраганда қиз отасининг исмини айтди. Шунда 
аёлнинг ранги-рўйи қув ўчиб, бўздек оқарди...

...Аёл ҳам шу қишлоқлик бўлиб, эрига бевафолик қилгани, 
гўдак болаларига қарамай қўйгани учун оналик ҳуқуқидан 
маҳрум қилинган эди. Қаршисидаги бахтини барбод қилган 
қиз эса ўзининг дилбанди эди. 

Кимнингки нияти бузуқ экан,
У шаксиз бахтига тўсиқ экан.

Абдулла МАДАЛИЕВ.

си ав-
р қиз 
ди. У 
овта-
туша 
 қўр-
лғула 

Армон
Ота-онам бўлганда, мен жуда бой бўлардим,
Камим бўлмай  ҳаётда, тўлин ойдай тўлардим.
Меҳрим, вақтим, эътиборим  уларга бўлардим,
Минг афсус, ўтиб кетган, тополмайман изларин,
Икки қилмасдим асло, уларнинг  ҳар бир  сўзин.

Ота-онам даврида ўткир эди сўзларим,
Узоқларни кўзларди, доим менинг кўзларим.
Ота-онам меҳри-ла нурли эди юзларим,
Минг афсус, ўтиб кетган, тополмайман изларин,
Икки қилмасдим асло, уларнинг ҳар бир сўзин.

Соғиниб ҳар гал, доим йўлим пойлар эдилар,
Ёзиб хуморларимни, меҳрин жойлар эдилар.
Ғам-ташвиш йўлларини доим бойлар эдилар,
Минг афсус, ўтиб кетган, тополмайман изларин,
Икки қилмасдим асло, уларнинг ҳар бир сўзин.

Имконим бўлмаганди, баъзан бир шод қилишга,
Орзу қилган либосларин  эгнига илишга.
Ҳаққим бор эдику, кўп ва ортиқ билишга,
Минг афсус, ўтиб кетган, тополмайман изларин,
Икки қилмасдим асло, уларнинг  ҳар бир сўзин.

Имконим етганида йўқликлари армондир,
Ота-она, азизларим,  билсак, кучли дармондир,
Қиёлмасак, гар уларга боримиз,  ёмондир,
Минг афсус, ўтиб кетган, тополмайман изларин,
Икки қилмас эдим асло, уларнинг ҳар бир сўзин.

Уйим деб, жойим дея, ортолмадим ўзимдан,
Бугун-чи, уяляпман, ўзим айтган сўзимдан.
Армон ёши оқмоқда, нетай икки кўзимдан,
Минг афсус, ўтиб кетган, тополмайман изларин,
Икки қилмасдим асло, уларнинг ҳар бир сўзин.

Тирик чоғда қадрин билинг, қўлдан келганча,
Хизматин қилинг доим, минг югуриб елганча.
Кафтда тутинг, уларни ғаниматим деганча,
Ўтиб кетгач, зор йиғлаб, тополмайсиз изларин,
Икки қилманг, ҳеч қачон уларнинг ҳар бир сўзин.

Сайёра ЗИЁБЕКОВА.

Яшашинг керак
Тотдим ғам шаробидан, 
Мендай ҳеч ким бўлмади. 
Лек бу жон азобидан
Осмон ағдарилмади. 

Кўз олдим қоп-қоронғу, 
Бало келди бошимга. 
Ичимга тўлган оғу, 
Пашша тушди ошимга. 

Кетаман ўз йўлимда, 
Учраганлар сўқирдай. 
Не бор билмас, кўнглимда, 
Лоқайд ҳаммаси бирдай. 

Дардим ўзимга аён, 
Тани бошқа дард билмас. 
Қанча куйиб, қанча ён, 
Ўзгалар парво қилмас. 

Ағдарилмаган осмон, 
Ер ютган аламлардан. 
Алмашаверар муссон, 
Тутасан ўзинг гардан. 

Ағдарилмаскан осмон, 
Ағдарилса ким тиргак? 
Ҳаёт бу, топиб имкон, 
Яша, яшашинг керак! 

Куз етди 
Эриниб бўяйди куз табиатни, 
Ўйланиб тургандек  ишин унутиб. 
Булоқ кўзидаги сўнгги шарбатни, 
Ичаман кафтимга ҳовучлаб тутиб. 

Мезон ипи экан тўсган йўлимдан, 
Кўринмай  олар юзимга осилиб. 
Чувалаб қолади ушлаб қўлимдан, 
Мақсадин айтмайди мундоқ очилиб. 

Кузнинг ранги уриб, дала, япроқлар, 
Хаёлдан бўшамас ўзидан ортиб. 
Қўл етгудай тиниқ, яланғоч тоғлар, 
Ярқирар юзини ғубордан артиб. 

Эҳҳе, сунбуланинг совибди суви, 
Қушлар хайрлашмоқда 
                                  бошни мунғайтиб. 
Фаслларнинг тилло сочли сулуви–
Куз етиб, сўзини қўйибди айтиб... 

     Барно ҚАРНОҚЛИ.

«Жанубий Қозоғистон» вилоят ижтимоий-сиёсий газетаси 
таҳририяти нашр жонкуярлари Турсунқул ва ижодкор Ойтўти Ре-
жаметовларга қадрдон қудалари, «Қайнарбулоқ» мактаби муал-
лимаси, «Жанубий Қозоғистон» газетасининг жамоатчи мухбири 
Дилсўз Эргешовага қайнотаси, истеъфодаги милиция зобити 

Қобилжон ЭРГЕШОВ-
нинг вафоти муносабати билан чуқур таъзия изҳор қилади.

Ўтганларнинг охирати обод бўлсин!

Мақсаты: балабақшаға деген 
сүйіспеншілігін дамыту, өзінің 
балабақша ұжымының мүшесі 
екенін санасына сіңіру, достық 
қарым - қатынас сезімдеріне тəр-
биелеу.

Міндеттері: үлкендердің ең-
бектерін бағалауға үйрету; бала-
бақшаға деген мақтаныш, құрмет 
сезімдерін дамыту; айналасын-
дағы адамдарды жақсы көруге 
тəрбиелеу.

Əдістер: түсіндіру, əңгіме, 
ойын.

Көрнекілік: балабақша суреті, 
балабақша қызметкерлерінің 
суреті.

Тəрбиеші: – Балалар бүгінгі 
сабағымыздың тақырыбы «Бала-
бақшам– менің екінші үйім». Ен-
деше балалар, барлығымыз бір - 
бірімізге, қонақтар мен ұстаздар-
ға жақсы көңіл-күй сыйлайықшы! 
Қане, шаттық шеңберін құрайық. 

Балалар, балабақшада ізг і 
сөздерді қолданасыңдар ма? 
Адамдармен қалай амандаса-
мыз? Қане? бəріміз бірге қайта-
лайықшы. «Қайырлы таң!». Тағы 
қандай əдепті сөз қолданамыз? 
«Сəлеметсіз бе!». Күндіз кездес-
кен адамдарға не деп айтуымыз 
керек? «Қайырлы күн!». Ал, кеш-
ке ше? «Кеш жарық!»

Шығармашылық ж ұмыс: 
Тəрбиеші ұжымдық жұмыс ар-
қылы балаларға балабақша 
қызметкерлерінің еңбегімен та-
ныстырып, оларды бағалауға, 
құрметтеуге үйрету мақсатында 

«Өз үйім – менің бірінші үйім, 
балабақша – екінші үйім» деген 
тақырыпта əңгіме жүргізеді.

Тəрбиеші: – Балалар, мен 
сендерге бірнеше сұрақ қойғым 
келіп тұр. “Балалар балабақша 
дегеніміз не?”, “Балабақшада біз 
не істейміз?”, “Балабақшаны біз 
екінші үйіміз деп айта аламыз 
ба?”, “Бұл үлкен үйімізде бізге кім 
қамқорлық көрсетеді, аялайды?”, 
“Балабақшада сендер үшін қан-
шама адам жұмыс істейді?”, “Қа-
не, олар кімдер жəне не істейді 
екен?” (тазалықшы, аспазшы, 
дəрігер, кір жуушы, тəрбиеші).

Тазалықшы – екінші үйімізде 
өз үйіміздей жылы, таза болсын 
деп бөлмемізді жуып, тазалайды. 
Аспазшы – біз үшін дəмді тамақ 
əзірлейді. Дəрігер – сендердің 

дендеріңнің сау болуын қадаға-
лайды. Кір жуушы – біздің сүлгі-
лерімізді жуып береді. Тəрбиеші 
апайлар – сендер жақсы адам 
болып өсулерің үшін бəрін үйре-
теді. 

Балалар тақпақ айтады.
Тəрбиеші: Біздің ақылды, əрі 

деніміз сау, тəрбиелі, қайырым-
ды, мейірімді болып өсуіміз үшін 
көп адамдар еңбектенеді. Ба-
лабақша – біздің екінші үйіміз 
сияқты екен, ал бірінші үйіміз өз 
үйіміз, себебі онда сендерді жақ-
сы көретін жақын адамдар тұра-
ды, əке- шешен, ата - əжең, ағаң, 
апайын. Олар сендерге қамқор-
лық көрсетеді.

Қорытынды: Балалар бүгінгі 
сабақта не жайында əңг іме-
лестік? Балабақша – біздің екінші 
үйіміз. Біз балабақша мүшесіміз. 
Балабақшаны, достарымызды, 
апайларымызды өте жақсы кө-
реміз.

Дилфуза СИДИГАЛИЕВА, 
«Ырыслы апа» бөбекжай 

бақшасының ересек тобы
 тəрбиешісі.

Сайрам ауданы, 
Қожақорған ауылы.

– Бир куни жияним уйга 
йиғлаб келиб, «Турдибек деган 
бола мени урди», деди. Торти-
шиб қолишган экан. Бир ойча 
ўтгандан кейин шу болани йўл-
да кўриб қолдим, – дейди айни 
пайтда тарбия муассасаси маҳ-
буси Исмат Собитов (боланинг 
исм-шарифи ўзгартирилган 
ҳолда берилмоқда). – Ёнимда 
ўртоғим бор эди. Бу боланинг 
жиянимни ургани эсимга тушиб 
қолиб, таъзирини бериб қўй-
моқчи бўлдим. Ўртоғим иккимиз 
у билан яхши гаплашдик, уни 
алдаб, «Юр биз билан, канал-
га бориб чўмиламиз», дедик. 
Лекин мақсадимиз ўлдириш 
эмасди. Жиянимни қандай ур-
ган бўлса, шундай уриб, кетказ-
вормоқчи эдик... Чўмилаётиб, 
уни уриб, сувга бўктирган эдик, 
нафас ололмасдан ҳушидан 
кетиб қолди. Уни ўлиб қол-
ди деб ўйлаб, қўрқиб кетдик. 
Кейин устига бетон бостириб 
қўйдик. У бола сувнинг тагида 
қолиб кетди...

Ўшанда Исмат бор-йўғи 13 
ёшда эди. Ўзи билан бирга жи-
ноятчига айланган синфдоши 
иккови икки йилгача қўрқиб 
яшашди. Кўнгилларида «Қил-
мишимизни бориб айтсак-чи!», 
деган журъат бир қўзғалар-
ди-ю, лекин узоққа бормасди. 
Айниқса, оилада ёлғиз ўғил 
бўлган марҳум боланинг ота-
онасини кўрганларида виж-
донлари янада кўпроқ азобла-
нарди. Тушларига ўша – устига 
бетон бостириб қўйилгани учун 
минг азоб билан жон таслим 
этган марҳум тенгдошлари ки-
риб, «Айбим нима эди?!», дея 
жиноятчиларни сўроққа тутар-
ди. Шу тариқа бу жиноятчилар 
икки йилни руҳий азоб билан 
ўтказишди...

– Қамоқхонага тушганимда 
тушимга кирди... Ундан кейин 
бошқа кирмай қўйди. Ҳозир 
тинч ухлаяпман, – дейди Исмат 
оғир хўрсиниш билан.

Жамиятимизда жиноят жазо-
сиз қолмаслигини саккиз йилга 
озодликдан маҳрум қилинган 
бу ўсмир жуда эрта тушуниб 
етди. Бу жиноят орадан икки 
йил ўтгачгина фош бўлди. Хўш, 
қандай?

– Бир куни ўша шеригим 
иккимиз болалар билан мушт-
лашдик, – дейди Исмат яна бир 
жиноят тафсилотига ўтиб. – 
Кейин биттасининг оёғини син-
дириб қўйдик... Суриштирувда 
биздан «Олдин бунақа иш қил-
маганмисизлар?», деб сўраш-
ган эди, «Бир болани ўлдириб 
юборганмиз», деб айтдик. Ўзи 
шуни айтолмай юргандик. Жи-
ноятимиз барибир очиларди. 
Шунинг учун ўзимиз тан олдик...

«ЎҚИШГА УНЧАЛИК 
ҚИЗИҚМАСДИМ...»

Наҳотки бу икки жиноятчи 
ўсмирнинг ота-оналари нақ 
икки йил давомида ўғиллари-
даги бесаранжомлик, ҳадик, 
босинқирашларни сезмаган 
бўлишса?

Исмат оиланинг кенжаси 
эди. 

– Отам устачилик қилади, 
аям дўконда ишлайди, катта 
акам бор, – дейди маҳкум. 

Суҳбат мавзусини унинг 
ўқишлари қандай бўлгани, 
ўқишдан бўш вақтларида ни-
малар билан шуғуллангани 
тафсилотларига бурганимизда, 
озодликда юрган кунларини 
ички бир афсус билан эслади.

– Кундуз кунлари уйимизда 
ҳеч ким бўлмасди. Тўғриси, 
мактабда яхши ўқимаганман. 
Ўқишга унчалик қизиқмасдим, 
мактабга бориб-бормасдим... 
8-синфни амаллаб тугатиб, 
новвойга шогирд тушганман. 
Новвойхонада ишлаб, кунига 
оз-моз олардим...

Албатта, ўқишдан бўш вақт-
ларда бирор ҳунар ўрганиш 
фойдали. Бироқ, мактабни 
бозорга, айни илм олиш вақ-
тини пул топишга алмаштир-
ган боланинг келажаги қандай 
бўлади? Ахир у аввало, ўқи-
ши, иқтидор, қобилиятига мос 
ҳолда бирор-бир касбни онгли 
равишда танлаши, ҳаётда ўз 
йўлини топиш учун интилмоғи 
керак эди. Кундан-кун пул то-
пишга ружу қўйиб, «қўлидан 
иш келаётгани»га мағрурланиб 
бораётган боланинг феъл-
атворида атрофдагиларни 
менсимаслик, калондимоғлик, 
ўзбошимчалик каби салбий 
хусусиятлар шаклланиши аниқ. 
Бу ҳақиқатнинг аянчли исботи 
тенгдоши ҳаётига зомин бўлган 
маҳбус ўсмир тақдирида акс 
этиб турибди!

«ЎҒЛИНГ БЎЛСА 
ШЎХ БЎЛСИН»МИ?

Кўпинча одамнинг охирги 
қилган иши натижасига қараб, 
унга баҳо беришади. Лекин, 
агар бу ҳолатларга руҳий жи-
ҳатдан назар ташлайдиган 
бўлсак, содир бўлаётган воқеа-
ҳодисалар одамнинг оилада 
топган тарбиясига боғлиқ эка-
нини, яхши-ёмон ишларнинг 
илдизи болаликдаги тарбияга 
тақалаётганини кўрамиз.

Ҳозирги воқеани таҳлил қи-
лишда биз бу жиноятчи болани 
«виждони қийналган», «қилган 
ишидан руҳий азоб тортгани 
туфайли ҳам жиноятини тан 
олган», деяпмиз, лекин шундай 
шахслар борки, улар: «Мени 
нима қила оларди, мана шун-
дай ишлар қўлимдан келади! 
Уни қилдим, бунисини ҳам қила 
биламан», тарзида иш тута-
дилар, буни эътибордан четда 
қолдирмаслик керак...

Ҳа, мутахассис ҳақ. «Ўғлинг 
бўлса шўх бўлсин!», нақлини 
шиор қилиб олиб, ўғилчаси-
нинг тенгдош қизлар сочидан 
тортишни одат қилганини, ўр-
тоғидан «зўр чиқиб», бурни-
ни қонатганини ёки қушларни 
«аниқ нишонга олишини» айтиб 
мақтанадиган, она сути оғзи-
дан кетмаган боланинг дило-
зорликларини шўхликка йўйиб 
қувонадиган ота-оналар ҳам оз 
эмас. Тўғри, бола бу хатти-ҳа-
ракатларни тушуниб-тушунмай, 
билиб-билмай бажараётган бў-

лиши мумкин. Унга хатоларини 
англатиш, тўғри йўлга солиш 
ота-онанинг бурчи.

Бу борада бир онанинг 
фикрлари эътиборлидир:

– Бир куни қизиқ воқеа бўл-
ди. Ўғлим далада картошка 
ковлаётган пайтда ўртоғи бир 
каптарни ушлаб олиб, кал-
ласини узиб ташлабди. Буни 
кўрган ўғлим: «Нимага ундай 
қиласан?! Қандай чиройли қуш 
эди!» деб, дод солиб йиғлабди. 
Ўртоғининг онаси менга: «Вой, 
ўғлингиз ғалати бола экан-а, 
қушчани ўлдирса, йиғлаб ўти-
рибди...», деб куляпти. Мен 
бу онага: «Табиатни, атроф-
муҳитни, жониворларни яхши 
кўрадиган, уларни асраб-авай-
лайдиган болагина инсонларни 
ҳам яхши кўради. Шунақа бола-
ларда инсонийлик, меҳр шакл-
ланади», дедим. Баъзи жиноят-
чи болаларнинг қилмишлари 
ҳақида эшитганда, юрагимиз 
увишиб, «Бунча қаҳри қаттиқ 
бўлмаса!», деймиз. Дарров 
«Уни фалон ўртоқлари йўлдан 
ургандир ёки фалончига қў-
шилиб шундай бўлди», деган 
баҳоналар ҳам топила қолади. 
Лекин бу бағритошлик яқинда 
ёки бирданига пайдо бўлма-
ган. Бошидаёқ ота-онанинг ўзи 
боланинг бағритошликлари-
га, жонли-жонсиз нарсаларга 
нисбатан шафқатсизлигига 
эътиборсизлик билан қараган. 
Илгари биз ҳатто тиллақўнғиз-
ни ушлаб, ипга боғлаб учирсак 
ҳам ота-оналаримиз: «Болам, 
ундай қилмагин! Бу ҳам бир 
жонзот, унинг ҳам онаси кутиб 
ўтирган. Қийнасанг гуноҳ бўла-
ди-я!», дейишарди. Биз худди 
шу тасаввурда катта бўлган-
миз. Инсонийлик, меҳр-оқибат 
тарбиясини биз катталар ўзи-
мизнинг хатти-ҳаракатларимиз, 
жониворларга бўлган меҳримиз 
билан болаларимизга сингди-
ришимиз керак... 

Ҳовлингизга каптар келиб 
қолса, қанча хурсанд бўласиз, 
тўғрими? Ёки уй шифтига қал-
дирғоч уя қуриб, бола очса, 
қанчалар  қувонади одам. Бо-
лаларни ана шу руҳда тарбия-
лашимиз даркор. Шунда у бола 
инсон тугул майда ҳашарот-
ларга ҳам озор бермайдиган 
бўлади. Бугунги болаларимиз-
ни – эртанинг эгаларини қаҳр-
ли, золим, жоҳил бўлишдан 
асрашимиз керак. Бунда бизга 
маънавият ёрдамга келади, 
ахлоқий китоблар ёрдамга ке-
лади... 

Суҳбатдошларим фикрининг 
хулосаси сифатида таъкид-
лашни истар эдимки, тўғри тар-
бияни ўзи тўғри тарбияланган, 
маънавиятли ота-оналаргина 
бера олади. Меҳр-оқибат, шаф-
қатлилик масаласида ҳам шун-
дай. Зеро, донолар айтганла-
ридек, «арпа эккан одам буғдой 
ҳосили олмайди».

Радж САБАЗОВ,
ҚР Ички ишлар 

идоралари фахрийси,
 полиция майори.

Алви до, мактаб!
Мактаб давримизга ясалар якун, 
Кўнгилни этмоқда ғам кунпаякун.
Мустақил ҳаётга кузатар бизни,
Қўнғироқ чалинар, мана сўнгги ун,
Алвидо мактабим,  жонажон мактаб!

Билимдан бердингиз борича имкон,
Қадрли устозим, бўлинг сиз омон.
Унутилмас дамлар этдингиз  ҳадя,
Синфдош дўстларим, сочилиб ҳар ён.
Алвидо мактабим, жонажон мактаб.

Соғинсам, бу йиллар келмайди қайтиб,
Кўнишдан бошқа ҳеч чора йўқ шуйтиб..
Бағрингдан кечгим йўқ, аммо, ноилож 
Сўнгги бор боқаман, “Хайр” имни айтиб.
Алвидо мактабим, жонажон мактаб!

Китоб ўқинг...
Ҳар бир инсон бугун 
                ўқисин китоб,
Илм олишга дилдан 
          айласин шитоб,
Илм олиш фарз 
            инсон зотига,
Китобни дўст тутинг, 
             бу кунги хитоб!
Ўқиган қоқилмас 
                   ҳаёт йўлида,
Қоқилса турмоқ 
           ҳам ўзин қўлида.

Зиён эмас илм, фойдаси мўлдир,
Олимга барака ўнгу-сўлида.

Зиёли одамга ким ҳавас қилмас,
Ҳурмат мартабасин ким кўзга илмас,
Ҳаётим мазмунли кечсин десангиз,
Китобни дўст тутинг, у араз билмас.

Севинч МАМАТКАРИМОВА,
113-сонли Ал-Форобий номли мактаб .

нажон

иллар келмайди қ
ошқа ҳеч чора йўқ шу

дан кечгим йўқ, аммо, ноил
ги бор боқаман, “Хайр” имни айт

лвидо мактабим, жонажон мактаб!

Тақырыбы: БАЛАБАҚШАМ 
 
МЕНІҢ ЕКІНШІ ҮЙІМ

� Илоннинг боласи 
                 илон бўлади
Чаён боласи чаён бўлади.
Одам боласи одам бўлмаса
Оқибати жуда ёмон бўлади.

(Равшан Комиловнинг
 қўшиғидан).

�  Дунёда “Нафс” билан 
ҳисоб-китоб қилганларнинг 
охиратидаги ҳисоб-китоби 
осонроқ ўтади.

 Ҳасан Басрий.
�  Бошига тушган муси-

батлар, ўзидаги хасталиклар 
ва қилган хайру эҳсонини яши-
риш – яхшилик хазиналари-
дандир. 

Имом Бухорий.
�  Аллоҳдан сўрамаганга 

Аллоҳ ғазаб қилади.
Термизий.

� Биласизми, табиат, ада-
биёт ва санъатни севган 
инсон ҳеч қаримайди, ҳамиша 
ёшдай бўлиб юради. 

Муаллиф.
� Инсон ўйлаганда кўп қув-

ват йўқотади, ҳаракат қил-
ганда қувватга тўлади. 

“Қизиқарли 
руҳшунослик”дан.

�  Кимнинг ғами кўпайса, 
бадани хасталанади. 

Ҳадисдан.
� Ўзингни ичингдан чиққан 

душман хавфли чунки у кўп 
нарсани  билади.

 Ислом Каримов, сиёсатчи.
� Ҳар бир юртнинг келажа-

ги мактабига боғлиқ.
М. Жумабаев.

�  Бировларнинг  бахти 
учун қувонадиган инсоннинг 
ўзи бахтлидир. 

Л. Саъдуллаев.
� Инсон қанча кўп ўқиса, 

шунча кўп билади. Қанча кўп 
билса, шунча яшаш қийин бў-
лади. 

 Ўткир Ҳошимов.

� Ҳаёт – ҳаракат, ҳара-
катсизлик – ўлимдир.

Левис Мифрис.
� Агар дунёнинг ортидан 

қувсанг, унга ета олмайсан, 
илм-ҳунар ортидан қувсанг,  
дунё сенинг ортингдан қува-
ди.

Муҳаммад Содиқ 
Муҳаммад Юсуф.

� Тоза диллар кир юраклар 
бирла бўлмас ошно. 

Мавлоно Чустий.
� Ким ато ҳам онага хиз-

мат қилур, ўлмасдан жойини 
жаннат қилур.

Ҳ. Ҳ. Ниёзий. 
Тўплаган 

Санобар ТУРСУМЕТОВА,
ҚР Журналистлар уюшмаси 

аъзоси, жамоатчи мухбир.

Кўча-кўйда тўп-тўп бўлиб 
гурунглашиб турган болалар-
нинг баъзида баҳслари қизиб, 
масалани ҳал қилишга киришиб 
кетишади. Уларга эътиборсиз-
лигимиз туфайли, гоҳида бу 
тортишувларнинг ёқалашиш ва 
ҳатто... жиноятга олиб бораёт-
гани ҳам, афсуски, ҳаётда куза-
тилмоқда.

Муассис – Туркистон вилояти ҳокимлиги.
Мулк эгаси – «Жанубий Қозоғистон» вилоят ижтимоий-сиёсий 

газетаси таҳририяти» масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

– Баҳодир ака, Туркистон 
вилоятидаги таниқли тадбир-
кор, фаол жамоат арбоби си-
фатида юртдошларимиз сизга 
юксак ишонч билдириб, ҚХА 
таркибидаги вилоят ўзбек эт-
номаданият бирлашмасига 
раис этиб сайлашганига ҳам 
8 ойдан ошди. Турли йиллар-
да ушбу нуфузли ташкилотга 
халқимизнинг фидойи фар-
зандлари – Муҳаммадрасул 
Исоқов, Собиржон Нурметов, 
Икромжон Ҳошимжонов, Бад-
риддин Нишонқуловлар сама-
рали раҳбарлик қилишди. Сиз 
Туркистон вилояти ташкил 
этилганидан буён ушбу таш-
килотга Туркистон шаҳридан 
сайланган биринчи раис си-
фатида тарихга кирдингиз. Та-
валлуд айёмингизнинг етмиш 
йиллиги ҳамда жамоат ишла-
ридаги кенг қамровли фаолия-
тингизга бағишланган ушбу 
мусоҳабадаги дастлабки саво-
лимиз – ҳаёт йўлингиз ҳақида. 
Хотирангизда муҳрланиб қол-
ган шонли тафсилотлар хусу-
сида гапириб берсангиз. 

– Раҳмат! Мамлакатимиз мус-
тақиллиги арафасида “Карвон-
сарой” чойхона мажмуасини 
барпо этдим. Қозоғистон, Ўзбе-
кистон ва Туркия давлатлари 
раҳбарлари Н. Назарбаев, И. 
Каримов, Т. Ўзал каби жаҳонга 
таниқли арбоблар Туркистон 

шаҳрига расмий ташрифи чо-
ғида биз бунёд этган “Карвон-
сарой”га ташриф буюриб, дас-
турхонимизнинг азиз меҳмони 
бўлишгани шонли тарих. Эл рав-
нақига кўп хизматлари билан та-
нилган Аскер Абдиханов, Эркин 
Жўрабеков каби ардоқли инсон-
ларнинг шогирди бўлганимдан 
фахрланаман. Ёзувчи Эрназар 
Рўзиматов, журналист Шомирза 
Мадалиевдан сўнг Туркистон 
шаҳар ўзбек этномаданият бир-
лашмасини бошқариб, тажриба 
тўпладим. Асосий мақсад – кўп 
этносли элимизнинг бирлигини 
мустаҳкамлаш, ёшларни ватан-
парвар, юрт фидойиси сифатида 
тарбиялаш, давлатимизнинг 
тинчлик-тотувлик ва тараққиёт-
га қаратилган доно сиёсатини 
тарғиб этишдан иборат. Вилоят 
миқёсида ўндан зиёд ташкилий 
тадбирлар, аҳоли билан учра-
шувлар ўтказилди. Сайланган 
муносиб кадрлар ўз соҳала-
ри бўйича жамоат ишларида 
фаоллик кўрсатишига ишончим 
комил.

– Вилоят ўзбек этномада-
ният бирлашмаси кенгаш аъ-
золарининг кенгайтирилган 
йиғилишида ташаббусингиз 
билан илк бор “Жанубий Қо-
зоғистон” вилоят газетаси 
обунасини уюшқоқли ташкил 
этишга вилоятимиздаги бар-
ча мактаб, қишлоқ, туман ва 

шаҳарлардаги этномаданият 
бирлашмалари етакчилари 
ҳамда фаолларини жалб этиш 
масаласи муҳокама қилинди.

– Тўғри, расмий нашр – “Жа-
нубий Қозоғистон” газетаси ўз-
бек тили, маданияти, анъана-
ларини сақлаш мақсадида чоп 
этиларкан, ҳурмат-эҳтиромга 
лойиқ, – яъни, обунани уюшқоқ-
ли ташкил этиш барчамизнинг 
бурчимиз. Мақтаарал туманида-
ги сув тошқини, Арис шаҳридаги 
техноген офат, жорий йил кўк-
ламдаги мамлакатимиз шимо-
лий вилоятларига ҳамжиҳатлик 
билан қандай ёрдам кўрсатсак, 
маънавият бобида ҳам шундай 
фаол, изчил, ҳамнафас бўли-
шимизни ҳаёт тақозо этмоқда. 
Жорий йил 2 сентябрдаги ҚР 
Президенти Қасим-Жўмарт Ке-
мелули Тўқаевнинг навбатдаги 
Мактуби “Жанубий Қозоғистон” 
газетасида чоп этилди. Ўқиб, 
ўрганиб, таҳлил қилмоқдамиз. 
Мактубнинг асосий мақсади 

– Қозоғистон аҳолисини фаро-
вон ва осойишта ҳаёт билан 
таъминлаш. Вилоятимизда 400 
мингга яқин ўзбеклар истиқомат 
қилади. Ўзбекзабон ҳамюртла-
римизнинг аксарияти Сайрам 
туманида. Қарийб 160 минг, Тур-
кистон шаҳрида 70 минг, Саврон 
туманида – 58 минг, Тўлебий 
туманида – 23 минг нафар ва ҳо-
казо умргузаронлик қилишмоқ-
да. Ўзбеклар энг кам яшайдиган 
Сўзоқ туманининг обунадаги 
фаоллиги барчага ибрат. Шаҳар, 
туман, қишлоқ ҳамда мактаблар-
даги бошланғич ўзбек этномада-
ният бирлашмалари илғор таж-
рибаларни ўрганиб, ўзларида 
жорий этишса, бир ёқадан бош 
чиқариб, хайрли мақсад йўлида 
саъй-ҳаракат қилишса, давлати-
миз томонидан белгиланган рас-
мий нашр режаси албатта, орти-
ғи билан бажарилади. Бу борада 
умумий нусхаси 35 мингдан зиёд 
вилоят “Оңтүстік Қазақстан” 
нашрининг адади барчамизга 
ҳам ибрат, ҳам сабоқ.

– Муштарийларимизнинг са-
волларига тўхталсак. 

– Шаҳар ва туманлардаги 
баъзи мактабларга раҳбарлар 
четдан тайинланаётганлиги са-
бабини сўраб, саволларини ўша 
таълим даргоҳларида муно-
сиб кадрлар мавжудлиги билан 
изоҳлашади. Бу масала ҳақида 
бирлашма йиғилишларида кўп 
маротаба изоҳ берганман ва яна 
такрорлайман. Мактаб раҳбар-
лари ёши етиб, нафақага чиқиши 
ёки алмашиниш бўйича бошқа 
ўқув даргоҳига ўтишига боғлиқ 
мутасадди ташкилотлар томо-
нидан танлов эълон қилинади. 
Раҳбарликка номзод кадрнинг 
билими, тажрибаси сарҳисоб 
қилинади. Туркистон шаҳридаги 
обунада фаол Ҳамза номли мак-
таб иш тажрибасини кўпчиликка 
ҳам ўрнак, ҳам ижобий мисол 
сифатида қайд этаман. Яъни, 
энг аввало, нафақага кетаётган 
раҳбар ўз ўрнига қонун доира-
сида ўринбосарлари орасидан 
муносиб номзод тайинланишига 
ўқув даргоҳи касаба уюшмаси, 
ота-оналар қўмитаси, васий-
лик кенгаши, таълим бўлими 
маъмурияти билан ҳамкорлик-
да камарбаста бўлмоғи лозим. 
Шунда баҳс, мунозарага ўрин 
қолмайди. 

Ш. МАДАЛИЕВ.

Тасв ирл ар д а:  Б а ҳ о д и р 
Ирисметов; Б. Ирисметовга 
ҚХА раҳбарияти томонидан 
“Бирлик” олтин медали тақдим 
этилган пайт. 

Янги Қозоғистонда эл азиз, инсон азиз

ТУРКИСТОНДАН 
САЙЛАНГАН

БИРИНЧИ РАИС
ТУРКИСТОН ВИЛОЯТ ЎЗБЕК ЭТНОМАДАНИЯТ БИРЛАШМАСИ РАИСИ 

БАҲОДИР ИРИСМЕТОВ БИЛАН МУСОҲАБА

“КИШИ АЙБИНГ ДЕСА,
 ДАМ УРМАҒИЛКИМ, УЛ ЭРУР КЎЗГУ,
ЧУ КЎЗГУ ТИЙРА БЎЛДИ, 
     АЙБИНГ ЎЗГА ЗОҲИР АЙЛАРМУ?”

  Алишер НАВОИЙ.

(МАЗМУНИ: “АЙБИНГНИ КЎРСАТУВ-
ЧИ КИШИГА ДАМ УРМА (ҚАТТИҚ ТЕГ-

МА), ЧУНКИ УЛ ОЙНАДИР. ОЙНА ДАМ УРИШ БИЛАН ХИРА-
ЛАНГАЧ, БОШҚА АЙБИНГНИ КЎРСАТОЛМАЙДИГАН БЎЛИБ 

ҚОЛАДИ”).

Шо³байт

ИНСУЛЬТ
БЕЛГИЛАРИ...
�  Тўсатдан онгнинг хи-

ралашиши, нутқ ёки нутқ-
ни тушуниш билан боғлиқ 
муаммолар;
� Бир ёки иккала кўзда 

тўсатдан кўриш муаммола-
ри;
� Тўсатдан юришнинг бу-

зилиши, бош айланиши, му-
возанат ёки мувофиқлашти-
ришнинг йўқолиши;
�  Сабаблари номаълум 

бўлган тўсатдан кучли бош 
оғриғи.

� Халқ табобатида жийда 
меваси ёки унинг дамламаси 
болаларда учрайдиган ич 
кетишига қарши яхши даво 
ҳисобланади. Дамлама на-
фас йўллари шамоллаганда 
ҳам тавсия қилинади. Бун-
дай қайнатмалар ошқозон-
ичак фаолиятига ижобий 
таъсир кўрсатади.
�  Жийдадан қайнатма 

тайёрлаш учун, оғзи ёпи-
ладиган идишга бир ярим 
литр сув қуйиб, мевадан 50 

г солинади ва бироз қай-
натиб, бир соат мобайнида 
тиндирилади. Сўнгра докада 
сузилиб, қайнатма шарбати-
дан кунига овқатдан кейин 
2-4 маҳал 2 ош қошиқдан 
ичилади...

Табобат

ОНАНГНИНГ ЯХШИЛИГИНИ 
БЕМОР БЎЛСАНГ, БИЛАРСАН.

Ўзбек халқ мақоли.

ИҚТИБОС
“БУ ЎТАР ДУНЁДА БИР ТУП ТУТЧАЛИК ОДАМЛАРГА 

БАҲРА БЕРОЛМАСАНГ, ҚЎЛИНГГА ИЛИНГАН НАРСАНИ 
КАЛАМУШДАЙ ИНИНГГА ТАШИЙВЕРСАНГ, ЯШАШДАН 
МАЪНО НИМА?!” 

Шодмонқул САЛОМ.

Шундай яқин инсоним бўлиши-
ни истайманки, мен у билан худди 
ўзим билан гаплашгандай ва ҳам-
ма нарса ҳақида гаплаша олади-
ган бўлсам.

Фёдор ДОСТОЕВСКИЙ.

РИВОЯТ
Кунлардан бир куни илон 

ҳеч кимга зиёни тегмайдиган 
капалакнинг изидан тушиб, 
кечаю кундуз тақиб қила 
бошлабди. Қўрқинч капалак-
ка куч бериб, қанотчаларини 
қоқиб, узоқ- узоқ учибди. 
Илон эса унинг изидан тақиб 
қилишдан чарчамасдан суд-
раларди. Шу аснода икки кун 
тақиб қилибди. Учинчи кунга 
келиб илоннинг тақибидан 
чарчаган капалак, гулзорда-
ги бир гулга қўнибди. Бироз 
нафасини ростлаган капалак, 
изидан икки кундан бери 
тақиб қилаётган илондан сў-
рабди:

– Ҳой илон...мени ўлди-
ришингдан олдин сенга учта 
савол берсам бўладими ? – 
дебди.

– Мен ўлжаларимга бун-
дай имкон беришдан йироқ-
ман аслида, лекин майли 
ўлиминг олдидан сенга шун-
дай имкон бераман...сўрай-
вер! – дебди илон.

– Сен капалаклар билан 
озиқланасанми?– дебди ка-
палак.

– Йўқ...
– Мен сенга бирор ёмон-

лик қилдимми?– дебди капа-
лак.

– Йўқ...
– Нега унда сен мени ўл-

дирмоқчисан? – дебди.
– Мен сенинг товланиб, 

ҳаётдан лаззатланиб, пор-
лаб, парвоз қилаётганингга 
ҳасад қиламан, сени кўрол-
май ёмон кўриб кетаяпман! 
Менга сенинг учишинг ёқ-
майди, – деб жавоб берибди 
илон.PS: “Жанубий Қозоғистон” газетаси таҳририяти ви-

лоят ўзбек этномаданият бирлашмаси сардори Баҳодир 
Ирисметовни қутлуғ 70 ёшга тўлиши муносабати билан 
самимий муборакбод этиб, мустаҳкам саломатлик ти-
лайди. Эл бирлиги, юрт осойишталиги ва фаровонлиги 
йўлидаги жамоат ишларида омад ёр бўлсин. Шунингдек, 
таваллуд кунини бирга нишонлаётган умр йўлдоши билан 
фарзандлар, невара, эвара, чеваралар камолини кўриш 
саодатини тилайди. 

Сайрам тумани спортчи-
лари Венгриянинг Будапешт 
шаҳрида спортнинг кикбок-
синг туридан ўтган жаҳон 
чемпионатида 2та олтин, 
2та бронза медалларини 
олиб келишди. Улар сафида 
қишлоғимиз фахри бўлган 
спортчилар Музаффарбек 
Каримов ҳамда Олимжон 
Мадикаримовлар ҳам бор.

Ватанимиз байроғини юксак 
кўтариб, мағрур ҳилпиратиб, ду-
нёга танитаётган чемпионлари-
миз билан ҳар қанча фахрлансак 
арзийди. 

Туман шарафини ҳимоя қил-
ган чемпионларни қишлоқ ҳо-
кими М. Нажиев раҳбарлигида 
қишлоқ аҳолиси, оқсоқоллар, 
мактаб директорлари, илмий му-

дирлар ҳамда ҳомийлар – Сар-
дор Жалолов, Сардор Лалиев ва 
энг юксак масъулиятни зиммаси-
га олган Ифтихор Жалоловлар 
зўр тантана билан кутиб олишди.

Спортчиларимиз қатор чўқ-
қиларни забт этиб улгуришган. 
Музаффарбек Каримов – кикбок-
синг бўйича ҚР чемпиони, жаҳон 
чемпионатида иккинчи ўринни 

эгаллаган Осиё чемпиони. Энди-
ликда жаҳон чемпиони. Олимжон 
Мадикаримов ҳам кикбоксинг 
бўйича ҚР чемпиони, Осиё чем-
пиони бўлди. Бугунги кунда жа-
ҳон чемпионатида учинчи ўринни 
эгаллади.

Тадбирда сўзга чиққанлар 
чемпионларнинг ота-оналарига, 
устоз-мураббийларига чексиз 
олқишлар айтишди. 

Тадбир давомида спортчи-
ларимизга туман ҳокимининг 
эсдалик совғалари топширилди 
ҳамда ёшларга спорт билан 
шуғулланиб, қишлоғимиз фахри 
бўлишларини тилаб қолди.

М. КЕНЖАБОЕВА, 
Қорамурт қишлоғи 

кутубхоначиси. 

ҚОРАМУРТ �  ЎҒЛОНЛАРИ ЧЕМПИОН!

Б. Ирисметов 1954 йили 20 сентябрда Туркистон туманининг Чўрноқ қишлоғида туғил-
ган. Туркистон шаҳридаги ҳозирги А. Темур номли мактабда, сўнг 31-сонли ҳунар-техника 
билим юртида таҳсил олган. 1978 йили Шимкент шаҳридаги М. Ауезов номли институт-
ни “Физика ва меҳнат” ихтисослиги бўйича тамомлаган. Меҳнат фаолиятини Туркистон 
тумани, Югнак қишлоғидаги А. Югнакий номли мактабда ўқитувчиликдан бошлаган. 
Жамоа хўжалигида меҳнат хавфсизлиги муҳандиси, “Межколхозстрой” қурилиш ташки-
лотида муҳандис-механик, Туркистон шаҳридаги “Саёҳат” бюросида директор, 1988-1992 
йиллари Туркистон туманлараро бирлашма раиси – Туркистон шаҳар ижроия қўмитаси 
раисининг ўринбосари лавозимида фаолият юритган. 

1992 йилдан Туркистон шаҳридаги “Карвонсарой” МЧБ директори. Умр йўлдоши Зулфия 
Сотиболди қизи билан тўрт қиз, икки ўғил тарбиялаб, вояга етказган. Улар – олий маъ-
лумотли. Ширин-шакар неваралар оила қувончи. Б. Ирисметов шаҳар, вилоят ҳокимлик-
лари, ҚР Президентининг фахрий ёрлиқлари, ҚР Мустақиллигининг 10,20 йиллик юбилей 
медаллари билан тақдирланган. Уч марта Туркистон шаҳар маслаҳатига депутат бўлиб 
сайланган, Туркистон шаҳрининг фахрий фуқароси, Қозоғистон халқи Ассамблеясининг 
фаол аъзоси, 2024 йили ушбу ташкилотнинг “Бирлик” олтин медали билан тақдирланган. 
У жамоат ишларида фаол тадбиркор сифатида  2002 ва 2017 йилларда Туркистон шаҳар 
ўзбек этномаданият бирлашмаси раиси бўлган. 2024 йил февраль ойидан эътиборан, Тур-
кистон вилоят ўзбек этномаданият бирлашмасига раҳбарлик қилмоқда.


